
Katika miongo iliyopita, Tanzania imekuwa na ukuaji imara na thabiti wa uchumi ambao umeifanya iendelee
na kufikia kuwa katika kundi la nchi za uchumi wa kati. Licha ya maendeleo haya, nchi imekuwa ikipambana
kutafsiri mafanikio yake katika kupunguza umaskini na tofauti za kimaeneo.? Hii inafanya ugatuzi wa serikali
na uwezeshaji wa jamii kupewa kipaumbele cha kitaifa. Programu ya Marekebisho ya Serikali za Mitaa (LGRP)
ilianzishwa mwishoni mwa miaka ya 1990 kwa lengo la kuboresha utoaji wa huduma kwa kuzifanya mamlaka
za serikali za mitaa kujituma na kuwajibika. Zaidi ya hayo, Sheria ya Haki ya Kupata Taarifa ilipitishwa mwaka
2016 ili kuwapatia wananchi haki ya kupata taarifa.

Licha ya mafanikio haya kitaasisi, mwaka 2016, Mpango wa Taifa wa Maendeleo wa Miaka Mitano Il ulitambua
kwamba “ugatuzi na upelekaji duni wa vipaumbele vya taifa kwa wananchi” ikiambatana na “mifumo duni ya
ufuatiliaji, uchunguzi na tathmini” kwa pamoja ni mambo yanayoleta changamoto kubwa katika utekelezaji
wa mpango wa maendeleo ya taifa. Kwa maana hiyo, ni muhimu kuelewa jinsi gani jamii zitakavyowezeshwa
katika kuzisukuma mamlaka za serikali za mitaa ili ziweze kujituma na kuwajibika zaidi.

Utafiti wa Uwazi wa Bajeti za Mamlaka ya Serikali za Mitaa (SN OBS) ni zana, iliyoandaliwa na Washirika wa
Utafiti wa Bajeti Kimataifa, kupima viwango vya uwazi katika utekelezaji wa bajeti na ushiriki wa wananchi
katika ngazi za serikali za mitaa. Maswali ya utafiti huu yanaangalia upatikanaji kwa wakati wa nyaraka za
bajeti katika ngazi ya serikali za mitaa, taratibu za usambazaji wake, aina za taarifa zilizomo ndani yake na
ubora wa njia zinazotumiwa na wananchi katika kuchangia mchakato wa bajeti.

Utafiti huu umefanyika katika Mamlaka saba za Serikali za Mitaa kutoka mikoa mbalimbali na umejumuisha
utafutaji wa takwimu katika mtandao wa mawasiliano (internet), takwimu za uwandani kwa kuchunguza
majengo ya kutolea huduma kwa umma, kuwasilisha maombi ya kupatiwa taarifa na mahojiano na Mamlaka
za Serikali za Mitaa. Watafiti walitakiwa kutoa ushahidi wa majibu yao, kama vile kurejelea sehemu husika za
nyaraka za bajeti, dondoo za sheria au kanuni; au dondoo kutokana na mahojiano.

Ushiriki wa wananchi ni jumuishi lakini mdogo kwa mawanda.

Tanzania ina historia ndefu ya kuhamasisha “jitihada za kujitegemea” zinazofanywa na jamii. Mbinu “Bora”
za Kutambua Fursa na Vikwazo vya Maendeleo (O&0OD) zinazifanya Mamlaka za Serikali za Mitaa kuwajibika
zaidi kwa kuweka mchakato wa kupanga bajeti karibu zaidi na wananchi wao. Matokeo ya utafiti huu (SN OBS)
yanaonesha kuwa mbinu hii inatumika kwa miradi ya maendeleo ya jamii tu, wakati Mamlaka za Serikali za
Mitaa zinalenga taratibu za kubaini na utekelezaji wa programu za maendeleo ya taifa pamoja na kuangalia
gharama na faida ambazo zinapatikana katika sehemu zote za jamii. “Ugatuzi wa madaraka na utekelezaji
wa vipaumbele vya taifa unaofanywa na wananchi” katika ngazi ya serikali ya mitaa (kwa kiasi) unatokana
na kuendesha majadiliano yasiyokidhi haja na kutofikia muafaka juu ya vipaumbele vya kitaifa ambavyo
vinahusu jamii zote.

1 Jamhuri ya Muungano wa Tanzania (2016), Mpango wa Taifa wa Maendeleo ya Miaka Mitano 2016/17 — 2020/21, uk. 106.



Ugatuzi wa madaraka kwenda kwenye Mamlaka ya Serikali za Mitaa unaonyesha kuwa jamii husika zinapaswa
kuchukua nafasi katika mchakato wa kutoa ripoti na kusimamia bajeti. Ili kukidhi madhumuni hayo, madiwani
huwa wanahudhuria mikutano ya jamii ambapo hupokea maswali na changamoto kutoka kwa wananchi,
ambazo baadaye huzitumaili zijibiwe na watendaji wakati wa Mkutano wa Baraza la Madiwani, mahaliambapo
wananchi hawapati fursa ya kutoa maoni. Hii ina maana kuwa maafisa wateule wa Mamlaka za Serikali za
Mitaa wanawajibishwa kwa njia isiyo ya moja kwa moja na wananchi kupitia madiwani wao waliowachagua
na Bodi na Kamati za Usimamizi. lli kuhakikisha kuwa vyombo hivi vinafanya kazi yao ya usimamizi kwa ufanisi,
wananchi wanatakiwa kupata taarifa kamili ya bajeti.

Nyaraka za bajeti ziko wazi na sahihi.

Tathmini ya bajeti ya Mamlaka za Serikali za Mitaa inaonyesha kuwa Mapendekezo ya Bajeti Kuu yana taarifa
muhimu ambazo wananchi wanaweza kuzitumia katika kuhimiza kutengwa kwa usawa fedha toka serikali kuu,
kuanzisha vyanzo vipya vya mapato na kutumia vyanzo vilivyopo kwa ufanisi. Zaidi ya hayo, Ripoti za Mwisho
wa Mwaka zinatoa taarifa kuhusu namna uongozi wa Serikali Kuu na Serikali za Mitaa unavyotekeleza wajibu
wao kwa kutoa fedha za kutosha na kutoa huduma kwa umma, ingawa Ripoti za Ukaguzi zinatoa taarifa iwapo
mapendekezo ya ukaguzi yamezingatiwa kikamilifu.

Nyaraka za bajeti hazitolewi kwa umma.

Ni jambo la kusikitisha kueleza kwamba, wananchi wanashindwa kupata nyaraka hizi za bajeti kwa kwa
sababu inaaminika kuwa nyaraka hizo “ni kwa ajili ya matumizi ya ofisini tu”. Utaratibu huu ni kinyume na
Sheria ya Haki ya Kupata Taarifa (2016) na Kanuni zake (2017) ambazo masharti yake yako wazi kuhusu namna
maombi ya kupatiwa taarifa yanapaswa kufanyika. Kusita kutoa nyaraka za bajeti kunasababisha iwe vigumu
kwa wananchi kuhakikisha kuwa programu za maendeleo ya taifa zinalenga vipaumbele vyao na kwamba
hatua za kurekebisha zinachukuliwa kwa haraka.

Taratibu za usambazaji wa taarifa zinatofautiana baina ya Mamlaka za Serikali za
Mitaa.

Utaratibu mkuu wa usambazaji wa taarifa za bajeti unafanywa kupitia mikutano ya baraza la madiwani,
ambalo linatakiwa kisheria kufanyika kwa uwazi. Sheria ya Haki ya Kupata Taarifa (2016) na Kanuni zake (2017)
hazijaweka masharti kuhusu namna taarifa zinavyopaswa kuchapishwa. Jambo hili linaweza kuwa ni sababu
mojawapo kwa Mamlaka mbalimbali za Serikali za Mitaa kutumia njia mbalimbali za usambazaji wa taarifa
kwa njia ya mdomo au maandishi.

Kuwezesha Upatikanaji wa Taarifa za Bajeti.

Mamlaka za Serikali za Mitaa zinapaswa kuwezesha upatikanaji wa taarifa ya bajeti kwa umma kama jitihada
ya kutekeleza Sheria ya Haki ya Kupata Taarifa (2016) na Kanuni zake (2017). Fomu za maombi ya kupatiwa
taarifa zinatakiwa kuwepo katika ofisi za Mamlaka za Serikali za Mitaa pamoja na maelezo rafiki kwa mtumiaji



yahusuyo haki na wajibu wa mtu anayeomba kupatiwa taarifa na mwenye kutoa taarifa ikiwa ni pamoja na
kanuni za ukomo wa muda na ada ya kulipia gharama halisi za uzalishaji wa taarifa zilizoombwa.

Kutoa mwongozo wa kutumia taratibu za usambazaji.

Ili kuhamasisha kuwepo na utaratibu na mfumo wa utoaji wa taarifa zinazotolewa na wenye taarifa katika
kufuata kanuni za uwajibikaji, uwazi na ushirikishaji wa umma, Mamlaka za Serikali za Mitaa zinapaswa
kuhakikisha kuwa nyaraka kuu za bajeti zinapatikana kwenye tovuti yao ambapo wananchi wanaweza kupakua
taarifa hizo katika muundo unaosomeka katika kompyuta. Wanapaswa pia kuandaa nakala zilizochapwa
ili zipatikane katika ofisi za wilaya na kata za Serikali za Mitaa ambapo wananchi wanaweza kuzisoma kwa
wakati wao. Zaidi ya hayo, vituo vya huduma vinapaswa kubandika bajeti, mapato na matumizi halisi mahali
panapofikika kwa urahisi na umma.

Kuhimiza ushiriki wa wananchi katika mchakato wa kuandaa bajeti.

Wananchi na asasi za kijamii wanabhitaji kuwezeshwa, kupitia taratibu za uwajibikaji kwa umma kutumia
taarifa zilizopo za bajeti, na kuhakikisha kuwa Baraza la Madiwani na Bodi na Kamati zake zinafanya kazi zao
za usimamizi kwa ufanisi.

Fursa nyingine ya kuimarisha mchakato wa maendeleo ya wananchi ni kuwashirikisha kwenye manunuzi ya
umma. Mamlaka ya Udhibiti wa Ununuzi wa Umma ilitoa miongozo ya ‘Ushiriki wa Jamii katika Manunuzi ya
Umma’ (2020) chini ya usimamizi wa Mamlaka za Serikali za Mitaa. Wananchi wanahitaji msaada zaidi wa
kiufundi ili kuelewa na kutekeleza majukumu na wajibu wao katika ununuzi wa umma hususan kwenye miradi
ya maendeleo ya jamii.

Kuongeza uwazi na usahihi wa nyaraka za bajeti.

Ili kutathmini iwapo Mamlaka za Serikali za Mitaa zinapokea mgao wao halali wa rasilimali zilizopo, Pendekezo
la Bajeti Kuu linapaswa kujumuisha utaratibu mahsusi (formula) ambao unatumiwa kukokotoa kiasi cha
fedha zinazohamishwa kutoka Serikali Kuu kwenda Serikali ya Mitaa, ambazo ni chanzo kikuu cha mapato ya
Mamlaka za Serikali za Mitaa kwa ajili ya kutoa huduma ambazo ni kipaumbele cha taifa, kama vile huduma
ya afya na elimu. Ili kuimarisha matumizi ya rasilimali kwa ufanisi, Pendekezo la Bajeti Kuu pia lijumuishe
maelezo thabit ya ufafanuzi kwa kueleza wazi namna ambavyo malengo ya sera yanahusishwa na makadirio
ya bajeti na takwimu ya ufanisi usio wa kifedha.

Kuimarisha Maendeleo

ya Wananchi

Ujumbe Muhimu:

Utafiti wa Uwazi wa Bajeti za Serikali za Mitaa ni zana muhimu katika kubainisha na

kushughulikia changamoto katika Programu ya Marekebisho ya Serikali za Mitaa.

Katika miongo iliyopita, Tanzania imekuwa na ukuaji imara na thabiti wa uchumi ambao umeifanya nchi
kuendelea hadi kufikia kuwa katika kundi la nchi za kipato cha kati. Licha ya maendeleo haya, nchi imekuwa
ikipambana kutafsiri mafanikio yake katika kupunguza umaskini na tofauti za kimaeneo.? Jambo hili
limesababisha suala la ugatuzi wa serikali na uwezeshaji wa jamii kuwa kipaumbele cha taifa.?

1.1 Programu ya Marekebisho ya Serikali za Mitaa

Programu ya Marekebisho ya Serikali za Mitaa (LGRP) ilianzishwa mwishoni mwa miaka ya 1990 kwa lengo la
kuboresha utoaji wa huduma kwa kuzifanya mamlaka ya serikali za mitaa kuwa na uhuru na za kidemokrasia.
Tangu wakati huo, huduma kwa umma zimerekebishwa kulingana na kanuni ndogo, kwa maana kwamba
ngazi ya chini kabisa ya serikali ambayo inaweza kufanya kazi fulani kwa ufanisi, inachukua umuhimu wa
kwanza kuliko ngazi za juu za serikali, ambayo inapaswa kutoa msaada katika vitengo vilivyoelemewa zaidi.
Programu ya Kwanza ya Marekebisho (1998 — 2008) ilileta mabadiliko katika mfumo wa Kisheria, Mahusiano
ya Kifedha na Miundo ya Kiutawala na Kisiasa pia. Programu ya Pili ya Marekebisho (2009 — 2014) iliandaliwa
kwa kujifunza kutokana na programu iliyotangulia kwa Kuimarisha Mahusiano kati ya Serikali Kuu na Serikali
za Mitaa na vivyo hivyo, kati ya Serikali za Mitaa na Wananchi wao. Uongozi wa serikali kuu unapaswa kutoa
fedha za kutosha kwa Mamlaka za Serikali za Mitaa (LGAs) na kufuatilia utekelezaji wao wa Sera na Viwango
vya Kitaifa, wakati Mamlaka za Serikali za Mitaa wanapaswa kushughulikia na kuwajibika kwa jamii kwa kutoa
huduma kwa umma.

Kwa kuwa mapato mengi ya kodi yanakusanywa katika ngazi ya serikali kuu, vyanzo vya mapato ya mamlaka
za serikali za mitaa ni vidogo sana. Kwa sababu hiyo, zinapokea fedha kutoka serikali kuu kulipia shughuli za
kiutawala na vilevile kuingiziwa fedha za kugharimia programu za huduma kwa umma ambazo ni muhimu
kwa ajili ya maendeleo ya taifa, kama vile huduma ya afya na elimu. Mnamo mwaka 2004, Serikali iliamua
kuwa fedha hizi zinapaswa kutengwa kulingana na utaratibu mahsusi (formula) ili kuhakikisha kuwa rasilimali
zilizopo zinagawanywa kwa usawa na uwazi nchini kote.

Kwa kuwa Mamlaka za Serikali za Mitaa haziwajibiki kwa taasisi za serikali kuu, huteua menejimenti yao
na wafanyakazi waendeshaji ambao wanawajibika kwa mabaraza ya madiwani ya maeneo yao na bodi na
kamati za usimamizi zilizoteuliwa. lli kuongeza ufanisi katika utendaji, Serikali ilianzisha mfuko wa kulipia moja

2 The United Republic of Tanzania (2016), National Five-Year Development Plan 2016/17 — 2020/21, p. 106.
3 The United Republic of Tanzania (2016), p. 24.



kwa moja shule za msingi mwaka 2002 na vituo vya afya ya msingi mwaka 2018. Hii ina maana kuwa fedha
zinahamishwa moja kwa moja kwenda kwenye akaunti za benki za vituo, ambazo zinaiwezesha menejimenti
kununua vifaa kulingana na vipaumbele vilivyoko. Usimamizi hufanywa na bodi au kamati za vituo, ambazo
zinawashirikisha wanajamii, ambao hutia saini miamala yote na kuthibitisha mipango na ripoti za vituo.

Wazo kuu la kugatua madaraka ya kisiasa kwa Mamlaka za Serikali za Mitaa ni kuweka michakato ya kutoa
maamuzi karibu na wananchi. Ili kuifanya michakato ya maendeleo ya serikali za mitaa ilenge vipaumbele
vya jamii, Serikali imeanzisha utaratibu wa kuangalia Fursa na Vikwazo vya Maendeleo (0O&0OD) mwaka 2001.
Miongozo ya urasimishaji wa Fursa na Vikwazo vya Maendeleo ilitolewa mwaka 2004 na kupitiwa upya mwaka
2007 na 2019 baada ya kubaini kwamba miradi mingi ilikwama kutokana na kukosa umiliki wa jamii: mipango
na bajeti za baraza la madiwani ilisimamiwa na kutekelezwa na Mamlaka za Serikali za Mitaa, wakati wananchi
waliombwa kutoa ushauri wakati wa hatua ya kupanga mipango. Mbinu mpya “iliyoboreshwa” ya kuangalia
Fursa na Vikwazo vya Maendeleo inahakikisha kuwa jamii inashirikishwa katika kubainisha vipaumbele vya
serikali za mitaa na vilevile utekelezaji na ufuatiliaji wa miradi ya maendeleo. Kwa sasa, Mamlaka za Serikali
za Mitaa imemakinikia katika miradi mikubwa yenye gharama na manufaa ambayo inazidi uwezo wa jamii.*

1.2 Upatikanaji wa Taarifa

Wananchi wanabhitaji kuwezeshwa ili waweze kushiriki kikamilifu katika mchakato wa maendeleo ya serikali
za mitaa kwa kuwawezesha kupata kwa wakati taarifa za fedha, sheria na kanuni za utawala. Sheria ya Haki
ya Kupata Taarifa (2016) ilipitishwa kwa lengo la kuhakikisha kuwa wananchi wote wanaweza kutumia haki
yao ya kikatiba ya kupata taarifa, kuhamasisha utoaji wa taarifa mara kwa mara na kwa kiutaratibu na pia
kuutaka uongozi wa umma kutoa taarifa kwa wakati.®> Kanuni za Sheria ya Haki ya Kupata Taarifa (2017)
zinaendelea kuainisha zaidi makundi muhimu ya taarifa, ambazo zinapaswa kuchapishwa na kutunzwa na
viongozi wa umma, kama vile bajeti na hesabu za kifedha na zinatolewa kwa wananchi ambao wanaomba
kupatiwa taarifa hizo.®

Ili kuhakikisha kuwa taarifa za bajeti “zinapatikana” kwa wananchi (kwa maana upatikanaji wa taarifa bila
kutoa maombi rasmi), Serikali iliweka lengo kuwa Mamlaka zote za Serikali za Mitaa zibandike bajeti za umma,
mapato na matumizi halisi kwenye mbao za matangazo ambazo zinafikiwa kwa urahisi ifikapo mwishoni mwa
mwaka wa fedha 2020/2021.7

1.3 Changamoto kwa Maendeleo ya Serikali za Mitaa

Licha ya maendeleo haya, Mpango wa Taifa wa Maendeleo wa Miaka Mitano awamu ya Pili ulitambua mwaka
2016 kwamba, “ugatuzi na upelekaji hafifu wa vipaumbele vya taifa kwa wananchi” ni changamoto kubwa
katika utekelezaji uliokamilika wa mpango wa maendeleo ya taifa.® Ingawa rasilimali zaidi zinahamishwa
moja kwa moja kwenda Mamlaka za Serikali za Mitaa, uwezo wao wa kupanga mipango na mahitaji ya bajeti
zinazokidhi unahitaji kuimarishwa zaidi.

Ofisi ya Rais — Tawala za Mikoa na Serikali za Mitaa (2019), Miongozo ya Fursa Bora na Vikwazo vya Maendeleo (O&OD) uk. 5.

Sheria ya Haki ya Kupata Taarifa (2016), ibara ya 4 kuhusu Malengo ya Sheria hii.

Kanuni za Sheria ya Haki ya Kupata Taarifa (2017), ibara ya 5 kuhusu Uchapishaji wa Lazima na ibara ya 6 kuhusu Maombi ya Kupata Taarifa.
Jamhuri ya Muungano wa Tanzania (2016), uk. 77.

Jamhuri ya Muungano wa Tanzania (2016), uk. 106.

Changamoto nyingine muhimu ni uwepo wa “mfumo duni wa ufuatiliaji, usimamizi na tathmini”, ili
kubainisha fursa kwa ajili ya kuboresha utoaji wa huduma kwa kuchukua hatua za kurekebisha. Mchakato
wa uwajibikaji kwa kiasi kikubwa ni wa kiutaratibu, unaolenga utekelezaji kwa kufuata kanuni na viwango
vilivyopangwa na serikali kuu, ingawa kunakuwa na mwelekeo wa matokeo ya kuongeza ufanisi wa watoa
huduma za umma.

Ili kuendelea kuhamasisha mwitikio na uwajibikaji wa mfumo wa serikali iliyogatuka, ni muhimu kuelewa
namna jamii zinavyoweza kuwezeshwa kushiriki kikamilifu katika mchakato wa maendeleo ya serikali za
mitaa.

1.4 Utafiti wa Wazi wa Bajeti ya Serikali za Mitaa

Utafiti wa Uwazi wa Bajeti ya Serikali za Mitaa (SN OBS) ni zana iliyoandaliwa na Washirika wa Kuandaa Bajeti
Kimataifa,® kupima viwango halisi vya uwazi katika bajeti na ushiriki wa wananchi katika ngazi ya serikali ya
mtaa. Maswali ya utafiti yanaangalia upatikanaji kwa wakati nyaraka za bajeti katika ngazi ya serikali za mitaa,
taratibu za usambazaji wake, aina ya taarifa zilizomo katika nyaraka hizo — pamoja na taarifa kuhusu uhamishaji
wa fedha kati ya serikali kuu na serikali za mitaa — na ubora wa njia za kupata mchango wa wananchi katika
mchakato wa bajeti. Ili kuongeza uelewa wa taarifa kuhusu utoaji wa huduma na manunuzi, upatikanaji wa
taarifa kuhusu michakato hii pia unachunguzwa.

Utafiti wa Uwazi wa Bajeti ya Mamlaka za Serikali za Mitaa una malengo mahsusi manne:

Kutathmini upatikanaji kwa wakati wa taarifa za bajeti 1
kwa wananchi katika ngazi ya chini kitaifa

2 Kutathmini ubora wa taratibu zinazotumika kwa ajili ya
usambazaji wa taarifa za bajeti kwa wananchi

Kutathmini ubora wa njia zilizowekwa kwa ajili ya
ushiriki wa wananchi katika kupitia na kufuatilia 3
nyaraka za bajeti

Kutathmini uwazi na umuhimu wa taarifa zilizoingizwa
katika ripoti kuu za bajeti zinazopatikana kwa ajili ya
wananchi katika ngazi ya chini kitaifa

1.5 Muundo wa Ripoti

Sehemu iliyobaki ya ripoti hii ina muundo kama ifuatavyo: Sura ya Pili inafafanua Mbinu ya Utafiti wa Wazi
wa Bajeti ya Mamlaka ya Serikali za Mitaa ikiwa ni pamoja na maelezo ya mchakato wa utafiti. Sura ya Tatu
inaeleza kwa muhtasari Matokeo ya Utafiti kwa kufafanua a) Kiwango cha Upatikanaji wa Taarifa, b) Ubora
wa Ushiriki wa Wananchi katika Mchakato waKuandaa Bajeti, Kutoa Ripoti, na Ufuatiliaji, na c) Uwazi na
Nyaraka za Bajeti kwenda na wakati. Hatimae Matokeo na namna yanavyohusiana na ajenda inayoendelea
ya marekebisho yanajadiliwa katika Sura ya Nne. Sura ya Tano na Sita zinatoa Mahitimisho na Mapendekezo
ambayo yanaweza kuwasaidia watunga sera na watekelezaji wa sera kufanya mchakato wa maendeleo ya
serikali za mitaa kutoa majibu zaidi na kuwajibika ili nchi iweze kutafsiri ukuaji wake mkubwa wa uchumi
katika kupunguza umaskini na tofauti za kimaeneo.

9 Ukurasa wa Shirika la Bajeti la Kimataifa unaweza kupatikana katika: https://www.internationalbudget.org.



Mbinu ya Utafiti

Ujumbe Muhimu:

Utafiti wa Uwazi wa Bajeti za Mamlaka za Serikali za Mitaa ni zana ya utafiti ya

kukusanya seti linganishi ya takwimu kuhusu kiwango cha ushiriki wa wananchi,
upatikanaji wa taarifa za bajeti, na uwajibikaji katika ngazi ya serikali za mitaa.

(2.1 Zana za Utafiti

Utafiti wa Wazi wa Bajeti ya Mamlaka ya Serikali za Mitaa umeandaliwa kwa ajili ya asasi za kiraia ambazo
zinashiriki katika kazi ya utafiti na uhamasishaji kuhusu uwazi katika bajeti na ushirikishaji wa wananchi.
Inasaidia kufanya Utafiti wa Wazi wa Bajeti (OBS) katika ngazi ya taifa’® na inazingatia waraka unaoelezea
mbinu ya utafiti na dodoso la utafiti lenye majedwali na maswali ya kuchagua jibu, ambalo linalenga hatua
tatu za mizunguko ya bajeti:

(i.z Mchakato wa Utafiti

Mchakato wa utafiti huu uligawanyika katika awamu tatu: Hatua ya Maandalizi ilijumuisha uchaguzi wa
Mamlaka za Serikali za Mitaa zitakazofanyiwa utafiti, Kuandaa maelezo ya mwongozo maalum kwa nchi,
Uchaguzi na Mafunzo kwa Watafiti na Maandalizi ya Mipango ya Usafirishaji na Ugavi. Uchaguzi wa Mamlaka
za Serikali za Mitaa umezingatia tofauti za kijiografia na kijamii na kiuchumi. Hivyo, Mamlaka za Serikali za
nne kati ya saba yaani (Halmashauri ya lJiji la Arusha, Halmashauri ya Wilaya ya Kigoma, Halmashauri ya
Manispaa ya Morogoro, na Halmashauri ya Wilaya ya Korogwe) ni sehemu ya Programu ya Usimamizi Bora
wa Fedha ya GIZ, ambayo imegharimia utafiti huu, wakati Mamlaka zingine za Serikali ya Mitaa ni washirika
wa Programu ya Utetezi ya Sikika, (Halmashauri ya Manispaa ya Kinondoni, Halmashauri ya Jiji la Dodoma,
na Halmashauri ya Manispaa ya Singida). Uchaguzi wa Mamlaka za Serikali za Mitaa kutoka programu za
GIZ na Sikika umehakikisha kuwa hatua za ufuatiliaji, kama vile mikutano ya kutoa mrejesho na shughuli za
kujenga ufahamu wa wananchi, zinaweza kutekelezwa ili kufanya shughuli hizi kuwa endelevu.

10 Nchini Tanzania, Utafiti wa Wazi wa Bajeti ya Taifa unatekelezwa na HakiElimu.
https://www.internationalbudget.org/wp-content/uploads/tanzania-open-budget-survey-2017-summary.pdf

Wakati wa hatua ya utekelezaji, mtafiti mmoja mmoja alifanya utafiti katika Mamlaka za Serikali za Mitaa
zilizochaguliwa. Mchakato wa ukusanyaji takwimu ulichukua takribani mwezi mmoja na ulifanyika kwa awamu
tatu, ambazo zimejumuisha Utafiti katika Mtandao wa Mawasiliano (internet), Utafiti wa Uwandani katika
taasisi zinazotoa huduma kwa umma, Maombi ya Kupata Taarifa na Mahojiano na Mamlaka ya Serikali za
Mitaa. Watafiti walitakiwa kutoa ushahidi wa majibu yao, kama vile Marejeo katika sehemu husika za nyaraka
za bajeti, Dondoo za sheria au kanuni; au Dondoo kutokana na mahojiano.

Hatua ya kutoa ripoti ilijumuisha ujazaji wa alama katika karatasi ya takwimu kwa kila Mamlaka ya Serikali ya
Mitaa. Kwa kuwa majibu yalikusanywa katika mahojiano tofauti na maafisa wa serikali za mitaa, majibu hayo
yalichukuliwa kama ushahidi kwa kuungwa mkono na chanzo kingine cha mahojiano. Dodoso za uwandani
zilikusanywa kwa kutumia mchakato wa kutathminiana ambapo Mamlaka za Serikali za Mitaa zilikaribishwa
ili zitoe maoni yao katika mswada wa kwanza wa dodoso iliyojazwa. Maoni hayo yaliyotolewa na Mamlaka
za Serikali za Mitaa, na vilevile majibu ya watafiti na maoni ya mratibu wa utafiti, yametunzwa katika toleo la
mwisho la dodoso zilizojazwa. Ripoti hii ya muhtasari iliandaliwa ili kusisitiza utendaji bora kitaifa na kubaini
fursa za kuwawezesha wananchi kushiriki katika mchakato wa maendeleo ya serikali za mitaa.

2.3 Utaratibu wa Kutoa Alama

Maswali yote katika Utafiti wa Uwazi wa Bajeti za Mamlaka za Serikali za Mitaa, yanawaelekeza watafiti,
kuchagua miongoni mwa majibu matano ambayo yanafafanua taratibu za viwango mbalimbali vya uwajibikaji

“_n

na ushiriki wa wananchi, katika ngazi ya serikali za mitaa. Majibu “a” au “b” yanachukuliwa kuwa ni taratibu
bora kuliko majibu “c” au “d”. lli kulinganisha utendaji baina ya Mamlaka za Serikali za Mitaa, Mamlaka ya
Serikali za Mitaa inayofanya vizuri zaidi hupata alama ya 100%, wakati Mamlaka zingine zote za Serikali za
Mitaa zinapata alama kwa kuzingatia Mamlaka ya Serikali za Mitaa iliyofanya vizuri zaidi. Zile ambazo hazifikii
kiwango cha chini cha uwajibikaji katika bajeti na ushiriki wa wananchi zitapata alama 0%. Utaratibu huu wa
utoaji wa alama unawezesha kupanga kiwango cha kitaifa cha utendaji bora ambacho kinazingatia hali ya

maendeleo nchini.

2.4 Mipaka

Dodoso la Utafiti wa Uwazi wa Bajeti za Mamlaka ya Serikali za Mitaa halifanyi tathmini ya ubora au kuaminika
kwa taarifa za bajeti ambazo hutolewa na Mamlaka za Serikali za Mitaa. Kwa mfano, maswali hayatathmini
kuaminika kwa maoni ya kiuchumi kuhusu makadirio ya bajeti. Vilevile, hakuna jaribio lililofanyika kuchunguza
usahihi wa maamuzi ya matumizi yaliyooneshwa katika nyaraka za bajeti za Mamlaka za Serikali za Mitaa,
kuhusu busara au mafanikio katika utengaji wa fedha za bajeti. Haya yote ni maeneo halali yenye changamoto,
lakini yanahitaji uchanganuzi wa kina zaidi kuliko kile kinachoweza kutolewa kupitia dodoso sanifu.

Mbinu hii imechaguliwa ili kuwezesha kupanga viwango vya utendaji bora, na hivyo hakuna haja ya kukokotoa
alama ya ‘wastani’ kitaifa na pia hakuna haja ya kutumia chaguo la uwakilishi wa Mamlaka za Serikali za
Mitaa. Hata hivyo, uchaguzi wa Mamlaka za Serikali za Mitaa umefanywa ili kupata tofauti za kijiografia na
kijamii na kiuchumi. Hivyo, Mamlaka zote za Serikali za Mitaa zinatoka katika mikoa tofauti, zikiwemo wilaya
ya Programu ya GIZ ya Usimamizi Bora wa Fedha (Halmashauri ya Jiji la Arusha, Halmashauri ya Wilaya ya
Kigoma, Halmashauri ya Wilaya ya Morogoro, Halmashauri ya lJiji la Mwanza, Halmsahauri ya Wilaya ya
Korogwe), ambayo imegharimia Utafiti wa Uwazi wa Bajeti za Mamlaka za Serikali za Mitaa, wakati Mamlaka



zingine tano za Serikali za Mitaa ni washirika wa Programu ya Utetezi ya Sikika (Halmashauri ya Manispaa ya
Kinondoni, Halmashauri ya Jiji la Dodoma, Halmashauri ya Wilaya ya Babati, Halmashauri ya Jiji la Mbeya,
Halmashauri ya Wilaya ya Singida). Uchaguzi wa Mamlaka za Serikali za Mitaa katika programu za GIZ na Sikika
umehakikisha kuwa hatua za ufuatiliaji, kama vile mikutano ya kutoa mrejesho na shughuli za kujenga uelewa
wa wananchi, zinaweza kutekelezwa ili kufanya shughuli hiyo kuwa endelevu zaidi. Hata hivyo, wakusanya
takwimu hawakuweza kupata taarifa kutoka Mamlaka za Serikali za Mitaa 3 kati ya 10 zilizofanyiwa sampuli-
kielelezo (Babati, Mbeya, na Mwanza), kutokana na changamoto za kupokea na kukubali vibali vya utafiti
kutoka COSTECH au Ofisi ya Rais Tawala za Mikoa na Serikali za Mitaa na vilevile kushindwa kuwaajiri wakusanya
takwimu wakati mlipuko wa kuenea kwa maambukizi ya UVIKO -19. Halikadhalika, watafiti walijichanganya
katika utafiti huo kulikosababisha wakusanya takwimu kutembelea halmashauri mbili za manispaa badala ya
halmashauri mbili za wilaya na kupunguza tofauti ya sampuli kijamii na kiuchumi.

Matokeo ya Utafiti

(é.l Upatikanaji wa Taarifa za Bajeti kwa Umma

Ujumbe Muhimu:

Nyaraka za Bajeti huandaliwa kwa matumizi ya ndani tu.

Sehemu hii inafafanua matokeo ya utafitiambayo yanatathmini upatikanaji kwa wakati wa taarifa za bajeti kwa
wananchi wa kawaida katika ngazi ya serikali za mitaa. Kimsingi matokeo haya yapo katika nyaraka nne kuu
ambazo zinapaswa kuwa njia kuu za uwasilishaji wa taarifa za bajeti kwa wananchi katika hatua mbalimbali za
mzunguko wa bajeti ya mwaka. Nyaraka kuu nne ni hizi zifuatazo:

e Mpango wa Bajeti kwa mwaka unaokuja, ambao ni waraka unaowasilishwa na mtendaji
(aliyeteuliwa) katika baraza la madiwani (waliochaguliwa) kwa ajili ya kupitia, kurekebisha na
kupitisha.

e Bajetiiliyoidhinishwa kamailivyopitishwa na baraza la madiwani. Bajeti iliyoidhinishwa inapaswa
kupatikana kwa umma kabla ya kuidhinishwa, ili wananchi wawe na fursa ya kutoa maoni yao
kuhusu mipango ya mapato na matumizi kwa wakati.

e Ripotiya Utekelezaji ya Mwisho wa Mwaka katika mwaka wa fedha ulioisha kipindi cha karibuni,

ambayo inapaswa kufafanua tofauti kati ya makisio ya bajeti halisi na matokeo halisi ya mapato
na matumizi.

e Ripoti ya Ukaguzi (AR) (Ripoti lliyokaguliwa), ambayo inalenga kuona usahihi na ukamilifu wa
hesabu za mwisho .

- Taarifa
. ki ya Kupata
. 7a Sheriaya Ha .
ifa (2016), Ibara Kanun! 2 6, Ombi la kupata Taari®
«i ya Kupata Taarifa (2017), bara ya ® = arti ya ibaraya 1
Sheria v Hak y ta Taarifa Bila kuleta athari katika mas T raarifa
i ya Kupata . eomba ku
ya 5, Haki ya sheria hil, mtu anay sbabu
ifa ya e taarifa kutoa s
ki ya kupata taarif Kiwa na mweny _ Arifa
(1) Kila mtu B n:h?;iﬁ \ilva wenye taarifa. hata;:e ya kuomba kupatiwa taarifa ?::jveza
ipo chiniyau yoy .1 ya zile ambazo 7!
ambayo P zingine binafsi zaidiy 5 mawasiliano na Mt

neno “m

i ya ibara hii huyo.
(4) Kwa madhumuhr; \,:I/a Jamhuri ya Muungano.

11 Zingatia kuwa Bajeti ya Wananchi, ambayo ni toleo lililorahisishwa la Bajeti lliyoidhinishwa, huandaliwa na kuchapishwa kwa ajili ya bajeti ya taifa lakini
si katika ngazi ya serikali ya mitaa. Pia, Ripoti za Ukaguzi wa Taasisi haipo kwa kuwa taasisi zote zinazojitegemea na zinazojitegemea kiasi
zinamilikiwa na serikali kuu.




Ni wakati gani waraka wa bajeti unachukuliwa kuwa “unapatikana kwa umma”?

Kwa Utafiti wa Uwazi wa Bajeti za Mamlaka za Serikali za Mitaa, waraka wa bajeti unachukuliwa kuwa
unapatikana kwa umma iwapo mwananchi yeyote na wananchi wote wanaweza kupitia nakala ya waraka
huo kwa kina ama kwa kuipata kwenye intaneti, kwa kuomba nakala ya waraka huo katika sehemu ya umma
(k.m. Ofisi ya Serikali, Maktaba au Kituo cha Kutunza Kumbukumbu), au kwa kupokea nakala baada ya kutoa
maombi serikali ya mtaa ambayo hutoa waraka huo.

Ili kutathmini iwapo nyaraka za bajeti zinapatikana kwa umma, watafiti wa Utafiti wa Uwazi wa Bajeti ya
Mamlaka za Serikali za Mitaa walitembelea kwanza tovuti za halmashauri na kisha kutembelea ofisi za serikali
za mitaa kuangalia iwapo taarifa hizo “zinapatikana” — bila uhitaji wa kutuma maombi rasmi kwa barua. Kwa
kuwa hakuna Mamlaka ya Serikali za Mitaa hata moja iliyoweka nyaraka hizo kwenye tovuti au kuhakikisha
zinapatikana katika ofisi ya halmashauri, watafiti wa Utafiti wa Uwazi wa Bajeti za Mamlaka za Serikali za
Mitaa waliomba kupatiwa taarifa ya bajeti kulingana na Sheria ya Haki ya Kupata Taarifa (2016) na Kanuni
zake (2017).2

- lli kuchunguza kama mwananchi yeyote na wananchi wote wanaweza kupata nyaraka za
bajeti, watafiti wa Utafiti wa Uwazi wa Bajeti ya Mamlaka ya Serikali za Mitaa, ambao wote ni
wananchi wa Tanzania, waliwasilisha barua za maombi kwa majina yao.

- Barua zilikuwa na orodha ya nyaraka za bajeti zinazoombwa na anwani ya kupokelea majibu
katika Mamlaka za Serikali za Mtaa.

Katika Mamlaka zote za Serikali za Mitaa zilizofanyiwa utafiti, nyaraka zilizoombwa kutolewa kwa umma
hazikutolewa. Baadhi ya viongozi wa serikali za mitaa hawakupokea barua za maombi kwa kueleza kuwa
hakuna raia wa kawaida anayeweza kutoa ombi kama hilo. Watafiti waliulizwa maswali kadhaa ambayo ni
kinyume na Kanuni za Sheria ya Haki ya Kupata Taarifa (2017) — kama vile wao ni nani, wanamfanyia kazi
nani (yaani taarifa binafsi), na taarifa hizo zitatumiwa kwa ajili gani (yaani sababu ya kuomba taarifa). Taarifa
za bajeti kimsingi ni kwa ajili ya matumizi ya ndani na zinaweza kuonwa tu na watu ambao wana kibali cha
utafiti. Hivyo inawataka wananchi kupata kibali kutoka Tume ya Sayansi na Teknolojia (COSTECH) na kibali
cha kufanya utafiti katika ngazi ya serikali za mitaa kutoka Ofisi ya Rais — Tawala za Mikoa na Serikali za Mitaa
(PO-RALG).

3.2 Taratibu za Usambazaji

Ujumbe Muhimu:

Japokuwa umma unapaswa upatiwe nyaraka za bajeti, ni muhimu pia kwa Mamlaka za Serikali za Mitaa
kutumia njia mbalimbali kusambaza taarifa kwa wananchi ili wazipate bila kujali lugha wanayozungumza,
kiwango chao cha elimu, uelewa wao wa teknolojia ya habari na ukaribu wa wilaya yao na mji mkuu (na
makao makuu ya Mamlaka ya Serikali za Mitaa). Sheria ya Haki ya Kupata Taarifa (2016) inahimiza lengo la
“kumtaka mwenye taarifa kutoa taarifa” na “kuhimiza utoaji wa taarifa mara kwa mara na kwa utaratibu”.**

12 Tazama Kiambatisho 1 kwa dondoo za sheria husika.
13 Tazama Kiambatisho 2 kwa ajili ya muhtasari wa itifaki ya maombi ya kupata taarifa kwa kila Mamlaka ya Serikali za Mitaa iliyofanyiwa utafiti.
14 Sheria ya Haki ya Kupata Taarifa (2016), ibara ya 4 kuhusu Malengo ya Sheria hii.



JEDWALI 1: NJIA ZA USAMBAZAII

Redio, TV, au njia nyingine za usambazaji wa sauti na Intaneti, ikiwa ni pamoja na kurasa za tovuti, blogu,

video. na jumbe/vitu vilivyosambazwa kupitia mitandao ya
kijamii.

Mikutano ya umma, kusikiliza, au njia nyingine za Makabrasha, au muhtasari kwa maandishi wa nyaraka

usambazaji moja kwa moja kwa maneno. za bajeti.

Madawati ya maelezo, simu “namba za msaada” na Nakala zilizochapwa za nyaraka za bajeti,

njia nyingine za msaada wa kudumu unaotolewa kwa zinazopatikana katika maktaba za umma na/au kupitia

mdomo kwa wananchi. ofisi za serikali.

Jedwali hapo chini linatoa muhtasari wa alama kutokana na njia za usambazaji wa nyaraka nne kuu za bajeti.
Majibu yalikusanywa kwa nyakati tofauti za mahojiano na maafisa wawili wa serikali. Majibu ya mahojiano
yalichukuliwa kama ushahidi iwapo yaliungwa mkono na chanzo kingine cha mahojiano. Mamlaka ya Serikali
za Mitaa iliyofanya vizuri sana kwa kuwa na idadi kubwa ya njia za usambazaji ilipata alama 100% wakati
Mamlaka zote za Serikali za Mitaa zimekuwa zikipata chini ya alama zilizopata Mamlaka za Serikali za Mitaa
zinazofanya vizuri. Zile ambazo hazitumii njia yoyote kusambaza taarifa zilipata alama 0%.

JEDWALI 2: NJIA ZA USAMBAZAJI

33% 0% 0% 50%

0% 0% 50% 50%
33% 33% 0% 50%
33% 0% 0%

Ubao wa matangazo katika shule ya msingi ya umma katika Halmashauri ya Manispaa ya Kinondoni.

Makisio ya Bajeti Kuu yamesambazwa zaidi na Halmashauri ya Manispaa ya Singida, ambayo hutumia vyombo
vya habari (redio, ITV, Star TV, Channel 10), mikutano ya baraza la madiwani, njia za kudumu za msaada
wa maelezo kwa mdomo, na maelezo mafupi kwa maandishi kuwataarifu wananchi wao kuhusu mipango
ya mapato na matumizi. Bajeti lliyoidhinishwa na Ripoti ya Mwisho wa Mwaka zimesambazwa zaidi na
Halmashauri ya lJiji la Dodoma, ambayo hutumia mikutano ya umma, toleo la muhtasari wa maelezo kwa
maandishi, na vilevile nakala zilizochapishwa ambazo zinapatikana katika maktaba za umma na/au kupitia
ofisi za serikali. Ripoti ya Ukaguzi imesambazwa zaidi na Halmashauri ya Jiji la Dodoma, Halmashauri ya
Wilaya ya Korogwe na Halmashauri ya Manispaa ya Morogoro ambazo zinatumia mikutano ya Baraza la
Madiwani, Ripoti ya Ukaguzi wa Jumla inayotolewa na Ofisi ya Mkaguzi Mkuu wa Serikali na programu za
redio huwapasha habari wananchi kuhusu matokeo ya mchakato wa ukaguzi wa nje.?®

Katika Mamlaka zote za Serikali za Mitaa, njia kuu ya usambazaji wa taarifa ni mikutano ya baraza la madiwani,
ambayo inatakiwa kisheria kuwa ya wazi kwa umma na vyombo vya habari.!®* Wakati wa mikutano hii,
wananchi wanaweza kuhudhuria wakati wa kujadili Makadirio ya Bajeti Kuu, Ripoti ya Mwisho wa Mwaka
na Ripoti ya Ukaguzi. Kwa ujumla, juhudi za kusambaza Bajeti iliyoidhinishwa zinaonekana kuwa ndogo zaidi
ikilinganishwa na nyaraka nyingine kuu za bajeti; hata hivyo, maafisa wa serikali za mitaa wameeleza wakati wa
mahojiano kuwa Bajeti Iliyoidhinishwa kwa kiasi kikubwa inalingana na Makadirio ya Bajeti Kuu kwa sababu,
katika hali ya kawaida madiwani hufanya marekebisho kidogo. Baada ya kufika mwisho wa kila mwaka wa
fedha, Ofisi ya Mkaguzi Mkuu wa Serikali huchapisha Ripoti ya Jumla ya Ukaguzi kwenye tovuti yake ambayo
ni muhtasari wa pamoja wa matokeo ya ukaguzi kutoka katika barua za menejimenti na ripoti za ukaguzi wa
Mamlaka zote za Serikali za Mitaa kwa Kiingereza na Kiswabhili."

15 Tazama Kiambatisho 3 kupata mgawanyiko zaidi wa njia za usambazaji kwa kila Mamlaka ya Serikali za Mitaa iliyotafitiwa.

16 Sheria ya Serikali za Mitaa (Mamlaka za Miji) (1982), ibara ya 34 kuhusu Mikutano itakayofanyika mbele ya umma. Sheria ya Serikali za Mitaa
(Mamlaka za Wilaya) (1982), ibara ya 67 kuhusu Mikutano Itakayofanyika wazi kwa Umma.

17 Ripoti ya Ukaguzi wa Hesabu za Fedha zinapaswa kuchapishwa katika ofisi za Mamlaka za Serikali za Mitaa (linganisha Mkataba wa Fedha za
Serikali za Mitaa (1997), agizo 90)..

3.3 Ushiriki wa Wananchi

Ujumbe Muhimu:

3.3.1 Mchakato wa Kuandaa Bajeti

Wakati wa maandalizi ya Makisio ya Bajeti Kuu, Mamlaka za Serikali za Mitaa hutumia “Fursa na Vikwazo vya

” u,

Maendeleo” “vilivyoboreshwa” (0&0OD) kama utaratibu wa kila mwaka wa kubainisha mtazamo wa umma
juu ya vipaumbele vya bajeti.® Fursa na Vikwazo vya Maendeleo huweka mfumo mpana wa maendeleo
ambao uko wazi kikamilifu kwa jamii bila kujali jinsia, kabila au utamaduni na jamii anakotoka. Mikutano ya
ya kurekebisha na kupitisha Mpango wa Maendeleo ya Jamii na vilevile Mpango wa Jamii wa Utekelezaji.'®
Mchakato wa kutoa ushauri haujumuishi vipengele vyote vya bajeti ya matumizi ya Mamlaka za Serikali za
wanatarajiwa kutumia rasilimali zilizopo katika maeneo yao. Miradi mingine mikubwa yenye manufaa
ambayo yanavuka jamii za maeneo hayo (kwa mfano “Miradi ya Kimkakati ya Kuingiza Mapato”) hupangwa
na kutekelezwa katika ngazi ya juu serikalini. Makisio ya Bajeti Kuu ya Mamlaka za Serikali za Mitaa (pamoja
na bajeti za ngazi za chini za Serikali za Mitaa) huwasilishwa wakati wa mikutano ya baraza la madiwani.
Sheria inataka mikutano hii iwe ya wazi kwa umma na wananchi wanaweza kukaribishwa na mwenyekiti wa
baraza la madiwani kuzungumza “kuhusu jambo lolote”.?° Lakini, kiuhalisia, wanachi hawatumii fursa hii
kutoa ushahidi wao.

3.3.2 Kutoa Ripoti ya Bajeti na Ufuatiliaji Wake

Ili kuhakikisha kuwa Ripoti ya Mwisho wa Mwaka na Ripoti ya Ukaguzi zinakuwa zana muhimu kwa ajili ya
kukuza uwajibikaji, wananchi wanapaswa kuwa na uwezo wa kuwauliza maswali viongozi wa Mamlaka ya
Serikali za Mitaa wakati wa mchakato wa kutoa ripoti ya bajeti na ufuatiliaji wake. Kulingana na mahojiano
yaliyofanyika na maafisa wa serikali za mitaa, sehemu kubwa ya Mamlaka za Serikali za Mitaa zilizofanyiwa
utafiti (nne kati ya saba) hutumia njia zilizowekwa kujibu maswali yaliyoulizwa na wananchi. Kwa madhumuni
hayo, madiwani (wateule) hufanya mikutano na jamii kabla ya mikutano ya baraza la madiwani ili kupokea
maswali na changamoto kuhusu mchakato wa utekelezaji wa bajeti. Maswali haya baadaye hupelekwa kwenye
uongozi wa Mamlaka ya Serikali za Mitaa, ambao huyatolea majibu wakati baraza la madiwani linapojadili
Ripoti ya Mwisho wa Mwaka.

Vilevile, Ripoti ya Ukaguzi huwasilishwa na kujadiliwa wakati wa mkutano wa baraza la madiwani, ambapo
wananchi hawatoi maoni.

18 Ofisi ya Rais — Tawala za Mikoa na Serikali za Mitaa (2019), Miongozo lliyoboreshwa ya Fursa na Vikwazo kwa Maendeleo (O&OD).

19 Kama hapo juu, uk. 25.

20 Sheria ya Serikali za Mitaa (Mamlaka za Wilaya) (1982), ibara ya 73 kuhusu Mwaliko wa Watu Wasio Wajumbe Kuhudhuria Mikutano. Sheria ya
Serikali za Mitaa (Mamlaka za Mijini) (1982), ibara ya 40 kuhusu Mwaliko wa Watu Wasio Wajumbe Kuhudhuria Mikutano.



JEDWALI 3: USHIRIKISHAJI WA JAMII KATIKA KUTOA RIPOTI YA BAJETI NA UFUATILIAJI WAKE

6.4 Mamlaka Maalum kwa Mamlaka ya Serikali za Mitaa

Ujumbe Muhimu:

Taratibu za Usimamizi wa manunuzi ya vifaa vya umma na utoaji wa huduma

hazishirikishi wananchi kwa kutumia taratibu zilizowekwa.

3.4.1 Manunuzi ya Umma

Upatikanaji wa taarifa kwa umma katika ngazi tofauti za mchakato wa manunuzi, chombo huru cha kupitia
malalamiko ya manunuzi, na mfumo mzuri wa usimamizi ni vipengele muhimu vya mfumo wa wazi na
kiushindani wa manunuzi.

Mpango wa Mwaka wa Manunuzi (APP) (Hati ya Jumla ya Manunuzi) ni waraka unaoonyesha manunuzi yote
kwa ajili ya ujenzi (yaani ujenzi), ununuzi wa bidhaa na utoaji wa huduma (yaani ushauri) ambao hupangwa
kwa ajili ya mwaka wa fedha unaofuata. Hati ya Jumla ya Manunuzi (GPN) ya Mamlaka zote za Serikali za
Mitaa inaweza kupakuliwa kutoka tovuti ya Tanzania National e-Procurement System (www.TANePS.go.tz).
GPN inajumuisha maelezo ya manunuzi, namba za zabuni na tarehe ya kutangaza taarifa za manunuzi na
vilevile tarehe za kukaribisha zabuni na kutoa mikataba ya zabuni. Lakini manunuzi ya Bidhaa na Huduma
Zinazotumika Mara kwa Mara (CUIS) huchukuliwa kwa Wakala wa Serikali wa Huduma za Manunuzi (GPSA),
ambaye Mipango yake ya Mwaka ya Manunuzi haipatikani kupitia TANePS.

Ili kuhamasisha ushindani wa wazi, wazabuni watarajiwa wanapaswa kutambulishwa kuhusu zabuni za wazi
zinapozinduliwa. Kanuni za Sheria ya Manunuzi ya Umma (2013) zinataka zabuni tarajiwa zitangazwe katika
mtandao wa zabuni (TANePS), tovuti ya taasisi inayonunua, na gazeti moja la taifa.?* Kiutaratibu, hakuna
chanzo hata kimoja kilichoanzishwa kwa ajili ya kuzindua matangazo ya zabuni kwa umma. Mamlaka ya
Serikali za Mitaa haichapishi zabuni zote kwenye magazeti ya taifa, na mialiko hiyo ya zabuni ambayo muda
wake umefika kulingana na Taarifa za Jumla za Manunuzi hazikupatikana katika tovuti ya TANePS au Mamlaka
ya Serikali za Mitaa.

Wananchi na wasambazaji wa uhakika wa huduma za serikali wanapaswa kuwa na uwezo wa kupata taarifa
za matangazo ya zabuni ili waweze kutathmini iwapo utoaji wa zabuni una mwelekeo sahihi au pale inapobidi
kutoa malalamiko kwa ngazi husika. Hata hivyo, vyombo vya manunuzi havitoi matangazo ya zabuni.?* Taarifa
za zabuni hupelekwa kwa wale tu ambao waliwasilisha maombi (kupitia barua pepe au barua za kawaida).

Tanzania ina utaratibu madhubuti wa usuluhishi wa migogoro ikiwa ni pamoja na mchakato wa kupitia
malalamiko ya manunuzi wenye ngazi tatu. Mapitio ya kwanza ya maamuzi ya zabuni hufanywa na Mhasibu
wa Mamlaka ya Serikali za Mitaa, ambaye ana wajibu wa juu katika mchakato wa manunuzi ya Mamlaka ya
Serikali za Mitaa. Uamuzi wa Mhasibu unaweza kukatiwa rufaa kwenye Mamlaka ya Rufaa ya Manunuzi ya
Umma (Nje) ambayo, uamuzi wake unaweza kutakiwa kupitiwa na Mahakama Kuu. Maamuzi ya mchakato
wa usuluhishi kutoka nje wa mgogoro unapaswa kupatikana kutoka kwa umma kwa ujumla na kwa wakati, ili
kuhakikisha kuwa mchakato huo unakuwa wa haki na kwamba maamuzi hayo yanaheshimiwa na Mamlaka ya
Serikali za Mitaa. Maamuzi ya Mamlaka ya Rufaa ya Manunuzi ya Umma yanaweza kupatikana katika tovuti
yake (www.ppaa.go.tz) ndani ya siku 30 baada ya hukumu kutolewa.

Ufuatiliaji kutoka nje wa mchakato wa utoaji zabuni unaweza kusaidia kuhakikisha kuwa taratibu zinafuatwa.
Kwa mujibu wa Kanuni za Sheria ya Manunuzi ya Umma (2013), ni wale tu wanaoshiriki katika zabuni
wanaruhusiwa kuwepo wakati wa tathmini ya Zabuni ikiwa ni pamoja na Wazabuni na Wawakilishi wao na
Wajumbe wa bodi ya Zabuni, Kitengo cha Usimamizi wa Manunuzi, na ldara Tumiaji za Mamlaka za Serikali
za Mitaa.?® Hata hivyo, Mamlaka ya Udhibiti wa Ununuzi wa Umma ilitoa mwongozo (2020) wa ‘Ushiriki wa
Jamii katika Manunuzi ya Umma’ unaotumika ikiwa huduma za bidhaa, kazi ndogo ndogo na huduma zisizo
za kiushauri zinaweza kutolewa na jamii kupitia wafanyakazi wenye ujuzi mdogo na wasio na ujuzi. Katika
mazingira kama hayo, jumuiya ya walengwa inawajibika katika mchakato wa zabuni na usimamizi wa mikataba
chini ya usimamizi wa Halmashauri. Mwongozo pia unahitaji mchakato wa utoaji wa Zabuni kutangazwa na
kuwa wazi kwa umma.?

Ufuatiliaji kutoka nje wa utekelezaji wa kazi za umma unaweza kusaidia kushughulikia usimamizi mbaya na utovu
wa nidhamu wakati wa utekelezaji wa mkataba (k.m. matumizi ya nyenzo duni au kutofuatwa ipasavyo muundo
wa kitaalamu). Mamlaka ya Udhibiti wa Ununuzi wa Umma ilitoa mwongozo (2020) wa ‘Kufanya Kazi kwa
Kudhibiti Mianya ya kutowajibika kwa kufanya manunuzi kwa kufuata utaratibu ujulikanao kama Force Account
au kwa kifupi FA. Chini ya utaratibu huu wa manunuzi, Mamlaka ya Serikali za Mitaa hutumia wafanyakazi wake
na vifaa au vibarua wa kukodi kwa kazi za ujenzi au ukarabati. Mhasibu ana mamlaka ya kuteua ‘timu ya ukaguzi
na ukubali’ inayojumuisha mjumbe mmoja kutoka uongozi wa chini wa serikali ya mtaa na mwanajumuiya
mmoja mwenye ujuzi wa kiufundi wa ujenzi.?> Hadi sasa, kumekuwa na matukio yaliyoshuhudiwa na wanajamii
ya utekelezaji wa miradi ya maendeleo ya jamii, lakini zoezi hili linahitaji kupanuliwa zaidi.

21 Public Procurement Regulations (2013), section 181 on Tender Invitation and Advertising.

22 Public Procurement Act Regulations (2013), section 231 on the Approval of the Award of Contract.

23 Public Procurement Regulations (2013), section 56 on the Tender Opening Adhoc Committee.

24 Public Procurement Regulatory Authority (2020a), Guideline for Community Participation in Public Procurement, section 16 and annex 3.
25 Public Procurement Regulatory Authority (2020b), Guideline for Carrying Out Works under Force Account, section 31.



3.4.2 Utoaji wa Huduma kwa Umma

Ili kunufaika na huduma za umma zilizopo, wananchi wanahitaji kupata taarifa kuhusu huduma mbalimbali
ambazo wanastabhili kuzipata. Kanuni za Sheria ya Haki ya Kupata Taarifa (2017) zinawataka watu wote wenye
taarifa, pamoja na Mamlaka ya Serikali za Mitaa, kuchapisha taarifa za kina kuhusu kazi zao za msingi na
shughuli na uendeshaji wake. Kulingana na mahojiano na maafisa wa serikali za mitaa, Halmashauri ya Wilaya
ya Kigoma imetoa taarifa hizi kupitia mikutano ya kawaida ya jamii, wakati Halmashauri ya Wilaya ya Korogwe
hutoa taarifa kupitia ofisi za kata.

Si huduma zote zinapatikana kwa kila mtu, na si huduma zote zinapatikana bure. Hivyo, wananchi wanahitaji
kupatiwa taarifa kuhusu masharti ya kupata huduma ambazo zinaonyesha huduma zipi zinatolewa na kwa
wananchi gani. Kwa mfano, Halmashauri ya Wilaya ya Korogwe inatoa taarifa kuhusu namna wananchi
wanavyoweza kujiunga na Mfuko wa Afya ya Jamii.

Maoni na mapendekezo ya wananchi ni muhimu katika kupanga huduma ambazo zinazingatia mahitaji ya
wananchi. Hivyo, wananchi wanabhitaji taarifa kuhusu mfumo na taratibu za kusajili malalamiko au huduma.
Halmashauri ya Wilaya ya Korogwe, kwa mfano, hutoa matangazo ya umma kwa wananchi na wafanyakazi
ambapo kuna mratibu wa malalamiko (anatoa namba ya chumba na namba ya simu). Pia kuna fomu kwa ajili
ya wananchi ambazo wanaweza kuzitumia kusajili malalamiko yao na kutoa mapendekezo.

AT

Shule ya msingi ya umma katika Halmashauri ya Jiji la Arusha

o 8, S e e — N - e

Ingawa upatikanaji wa nyaraka kuu nne za bajeti (Ripoti ya Mwisho wa Mwaka, Bajeti Iliyoidhinishwa,
Mpango wa Bajeti na Ripoti ya Ukaguzi) unapaswa kuwapatia wananchi uelewa wa kutosha kuhusu rasilimali
zinavyotumiwa na Mamlaka za Serikali za Mitaa, lakini taarifa katika nyaraka hizi hazikuchanganuliwa vya
kutosha kutathmini rasilimali zinavyotumiwa na vituo vya huduma za umma, kama vile shule za msingi au
vituo vya afya. Kutokana na hali hiyo, wananchi wanapaswa kupata taarifa kuhusu fedha zilizotengwa kwa
mwaka kwa ajili ya vituo vya huduma, kama ilivyopitishwa katika Bajeti iliyoidhinishwa, na vilevile kiwango
halisi cha matumizi yanayofanywa na kituo cha huduma ikilinganishwa na bajeti ya mwaka. Taarifa hizi
zinapaswa “kuwa tayari zimebandikwa” katika mbao za matangazo za kituo (yaani pasipo kutakiwa kutoa
maombi kwa maandishi). Katika kila wilaya, watafiti wa Utafiti wa Uwazi wa Bajeti za Mamlaka ya Serikali
za Mitaa walitembelea shule 3 za msingi na vituo 3 vya huduma ya afya ya msingi, lakini hakuna kituo hata
kimoja kilichobandika taarifa kwenye mbao zao za matangazo. Maombi kwa maandishi ili kupata taarifa hizi
katika ofisi za Mamlaka za Serikali za Mitaa yalishindikana kwa sababu zilezile za maombi ya nyaraka kuu nne
za bajeti (tazama hapo juu).

@.5 Uwazi na Umuhimu wa Nyaraka za Bajeti Zilizofichwa
Ujumbe Muhimu:

Nyaraka za bajeti zilizofichwa zina taarifa muhimu ambazo zingewawezesha

wananchi kuzifanya Mamlaka za Serikali za Mitaa kujali na kuwajibika.

Ingawa Mamlaka zote za Serikali za Mitaa hazikuweka wazi kwa umma nyaraka za bajeti zilizoombwa,
Mamlaka ya Serikali za Mitaa ya Halmashauri ya Wilaya ya Kigoma, Halmashauri ya Wilaya ya Korogwe, na
Halmashauri ya Manispaa ya Singida zilitoa nakala za bajeti yao baada ya watafiti wa Utafiti wa Uwazi wa Bajeti
za Mamlaka za Serikali za Mitaa kuwasilisha kibali cha utafiti. Uwazi na umuhimu wa nyaraka hizi zilizofichwa
umetathminiwa kuonyesha zina umuhimu kiasi gani kwa wananchi kama zingekuwa zinapatikana kwa umma.
Ili kuweka kiwango bora cha utendaji kitaifa, matokeo yanahusu tu waraka wenye majibu mengi zaidi.




Sanduku la mapendekezo kwenye kituo cha Afya cha Umma

Wi

3.5.1 Pendekezo la Bajeti Kuu

Malipo Kati ya Serikalil na Serikali

Gharama za kuendesha shughuli za Mamlaka za Serikali za Mitaa kwa kiasi kikubwa zinatokana na ruzuku
ambazo hutolewa na serikali kuu na wafadhili, na vilevile kwa kiwango kidogo, kutoka vyanzo binafsi vya
mapato ikiwa ni pamoja na vyanzo vya kodi na visivyo vya kodi (kama vile leseni, ada, na tozo). Mapendekezo
ya Bajeti Kuu ya Halmashauri ya Wilaya ya Korogwe na Halmashauri ya Wilaya ya Singida yanaonyesha malipo
baina ya serikali kuu na serikali za mitaa ambayo yamegawanywa katika aina mbili kuu za ruzuku: ruzuku
zenye masharti ambazo zimetengwa kwa ajili ya sekta za kipaumbele kitaifa (kama huduma ya afya na elimu)
na Ruzuku za Matumizi ya Jumla zisizokuwa na masharti kugharimia shughuli za kiutawala na shughuli zingine
za eneo hilo.?® Hata hivyo, hakuna dalili ya utaratibu mahsusi, ambao umetumika kukokotoa kiwango cha
ruzuku itakayopokelewa kutoka serikali kuu.

Mgawanyo wa Matumizi

Matumizi yanaweza kupangwa kulingana na aina mbalimbali za bajeti: “bajeti ya utawala” inaonyesha idara
gani inahusika na inawajibika kwa matumizi ya fedha husika, wakati “bajeti ya uchumi” inaonyesha aina ya
matumizi (mishahara, malipo mengine (bidhaa na huduma), na ujenzi wa miundombinu (uwekezaji). Matumizi
ya vitengo vya utawala yanaweza kugawanywa zaidi katika “programu” za matumizi ambazo zinajumuisha seti
ya shughuli ili kutimiza malengo ya sera chini ya muundo mmoja wa usimamizi (kama vile “huduma ya afya
ya msingi” au “huduma za hospitali”). Makisio ya Bajeti za Halmashauri ya Wilaya ya Kigoma, Halmashauri
ya Wilaya ya Korogwe, na Halmashauri ya Manispaa ya Singida zimegawanyika kwa vitengo vya kiutawala
kwa matumizi ya kila siku na matumizi ya maendeleo,?”” na Mapendekezo ya Bajeti za Halmashauri ya Wilaya
ya Kigoma na Halmashauri ya Manispaa ya Singida zimegawanyika katika makundi ya kiuchumi.?® Zaidi ya
hayo, Mapendekezo ya Bajeti ya Halmashauri ya Wilaya ya Kigoma, Halmashauri ya Wilaya ya Korogwe, na

26 Halmashauri ya Manispaa ya Singida (2020), Pendekezo la Bajeti Kuu ya 2020/21, uk. 58. Halmashauri ya Wilaya ya Korogwe (2020), Pendekezo la
Bajeti Kuu kwa mwaka 2020/21, uk. 8p.

27 Halmashauri ya Wilaya ya Singida (2020), uk. 58p. Halmashauri ya Wilaya ya Kigoma (2020), Pendekezo la Bajeti Kuu kwa mwaka 2020/21 na Ripoti
ya Utekelezaji kwa mwaka 2018/19 na 2019/20, uk. 23p. Halmashauri ya Wilaya ya Korogwe (2020), uk. 9.

28 Halmashauri ya Manispaa ya Singida (2020), uk. 58p. Halmashauri ya Wilaya ya Kigoma (2020), uk. 23p. Halmashauri ya Wilaya ya Korogwe (2020),
uk. 9.

Halmashauri ya Manispaa ya Singida yamegawanya matumizi ya idara ya elimu katika “elimu ya msingi” na
“elimu ya sekondari”, lakini idara zingine hazikutoa taarifa za kiwango cha juu kama hivi.

Mgawanyo wa Mapato

Kwa kuwa vyanzo mbalimbali vya mapato vina sifa tofauti, pamoja na kuwa nani anabeba mzigo wa kulipa kodi
na namna makusanyo yanavyoathiriwa na hali ya kiuchumi, ni muhimu makadirio ya mapato yagawanywe
kwa kuzingatia vyanzo vyao. Halmashauri ya Wilaya ya Kigoma, Halmashauri ya Wilaya ya Korogwe, na
Halmashauri ya Manispaa ya Singida zinawasilisha makadirio kwa kina ya vyanzo vya mapato yao ikiwa ni
pamoja na ada, faini, vibali, tozo, leseni na ushuru wa mazao.”

Mpango wa Ziada au Nakisi ya Bajeti na Deni la Mwaka

Ingawa Mamlaka za Serikali za Mitaa zina uwezo wa kukopa (na kuwa na deni),*® Makisio ya Bajeti ya
Halmashauri ya Wilaya ya Kigoma, Halmashauri ya Wilaya ya Korogwe, na Halmashauri ya Manispaa ya
Singida yaliyowasilisha bajeti ni linganifu bila kuwa na nakisi au ziada iliyopangwa.! Taarifa kuhusu deni la
sasa la akiba ya Halmashauri ya Manispaa ya Singida haipo katika Makisio ya Bajeti, inapatikana katika Ripoti
ya Mwisho wa Mwaka ambayo ni pamoja na Tamko la Hali ya Kifedha likionyesha ‘Mikopo ya Muda Mrefu’;
lakini hakuna taarifa kuhusu matarajio ya kufanya marejesho.

Makisio ya Bajeti ya Mwaka na Zaidi

Kwa kuwa maamuzi ya bajeti kwa mwaka wa fedha unaofuata pia huathiri bajeti ya miaka ya baadaye (kwa
mfano gharama za matunzo ya majengo mapya yaliyojengwa), ni muhimu kukadiria mapato na matumizi kwa
kipindi cha miaka mingi. Hata hivyo, Halmashauri ya Manispaa ya Singida, Halmashauri ya Wilaya ya Kigoma,
na Halmashauri ya Wilaya ya Korogwe zimewasilisha makisio ya mapato na matumizi kwa mwaka unaofuata
wa fedha tu.®

Makisio kwa Miaka Kabla ya Mwaka wa Bajeti

Taarifa kwa ajili ya mwaka wa fedha uliotangulia mwaka wa bajeti ni kipimo muhimu cha kutathmini makisio
ya Bajeti ya Mwisho wa Mwaka. Halmashauri ya Wilaya ya Kigoma na Halmashauri ya Manispaa ya Singida
ziliwasilisha makisio ya matumizi kwa mwaka uliotangulia ukiwa na mgawanyo wa kiuchumi,®** na pia
zimewasilisha makisio ya mapato ya vyanzo binafsi vilivyogawanywa kwa vipengele vya kodi na mapato yasiyo
ya kodi.®

Taarifa za Ziada kuhusu Mali na Madeni

Mamlaka za Serikali za Mitaa husimamia fedha za bajeti ya ziada ambazo zipo nje ya mfumo wa kisheria
na kiutawala wa bajeti ya mwaka. Kwa mfano, Makisio ya Bajeti kwa Halmashauri ya Manispaa ya Singida
imewasilisha makisio ya mapato na matumizi kwa ajili ya Mfuko wa Afya ya Jamii na Mfuko wa Taifa wa
Bima ya Afya ambayo yamegawanywa kwa utaratibu wa kiutawala (vituo vya afya na zahanati); lakini hakuna
maelezo zaidi kuhusu madhumuni ya mifuko hii au mipango ya usimamizi.*®

29 Halmashauri ya Manispaa ya Singida (2020), uk. 60p. Halmashauri ya Wilaya ya Kigoma (2020), uk. 26p. Halmashauri ya Wilaya ya Korogwe (2020),
uk. 7p.

30 Sheria ya Fedha ya Serikali za Mitaa (toleo la marudio 2019), ibara ya 14 kuhusu Nguvu ya Kukopa.

31 Zingatia kuwa bajeti iliyoligana haimanishi kuwa Mamlaka ya Serikali za Mitaa haiwi na ziada au nakisi. Ripoti ya Mwisho wa Mwaka ya Halmashauri
ya Manispaa ya inajumuisha Taarifa ya Hali ya Kifedha kwa mwaka 2018/2019 ambayo inaonyesha kuwa halmashauri ilikuwa na ziada mwaka
2017/2018 na 2018/2019. Linganisha Halmashauri ya Manispaa ya Singida (2019), Ripoti ya Madiwani na Taarifa ya Fedha kwa mwaka ulioishia
tarehe 30 Juni 2019.

32 Halmashauri ya Manispaa ya Singida (2019), uk. 23.

33 Halmashauri ya Manispaa ya Singida (2020), uk. 58p. Halmashauri ya Wilaya ya Kigoma (2020), uk. 23p. Halmashauri ya Wilaya ya Korogwe (2020),
uk. 8p.

34 Halmashauri ya Manispaa ya Singida (2020), uk. 11. Halmashauri ya Wilaya ya Kigoma (2020), uk. 16.

35 Halmashauri ya Manispaa ya Singida (2020), uk. 60. Halmashauri ya Wilaya ya Kigoma (2020), uk. 26

36 Halmashauri ya Manispaa ya Singida (2020), uk. 58, 93, 95.



Mamlaka za Serikali za Mitaa zinamiliki rasilimali fedha muhimu (kama akiba za benki) na vilevile rasilimali
zisizokuwa za kifedha (kama ardhi na majengo); taarifa hizi zinapaswa kujumuishwa katika nyaraka za bajeti.
Ripoti ya Mwisho wa Mwaka ya Halmashauri ya Manispaa ya Singida inajumuisha Taarifa ya Hali ya Kifedha na
Taarifa Kuhusu Rasilimali Fedha na zisizo za Kifedha kwa makisio na maelezo.*”

Kucheleweshwa kwa matumizi, hutokea wakati Mamlaka za Serikali za Mitaa zinakuwa zimeamua kutumia
fedha hizo (kwa mfano wakati wanapoagiza na kupokea bidhaa au huduma), lakini wanakuwa hawajafanya
malipo wakati unapokuwa umefika. Taarifa ya Hali ya Kifedha ya Halmashauri ya Manispaa ya Singida na
maelezo yake yanaonyesha kiasi ‘kinachotakiwa kulipwa’, lakini hakuna mchanganuo unaoonyesha ‘vitu
vinavyotakiwa kulipiwa’, ambavyo bado havijafikisha wakati na malipo yanayosubiriwa.*®

Madeni ya dharura ni malipo ambayo yanakuwa deni halisi wakati tukio la dharura linapotokea na linahitaji
kufanyiwa malipo. Taarifa ya Mwisho wa Mwaka ya Halmashauri ya Manispaa ya Singida haijumuishi taarifa
za madeni ya dharura, lakini inawasilisha orodha ya masuala ya kisheria inayoonesha hakuna deni lililoingizwa
kwenye taarifa za fedha, kwa sababu hatua za kisheria zinazopaswa kuchukuliwa haziwezi kuwa na mafanikio.

Licha ya kupokea fedha kutoka serikali kuu, Mamlaka za Serikali za Mitaa pia hupokea fedha za msaada kutoka
Mashirika ya Maendeleo ya Kimataifa (hususan UNICEF au Global Fund) fedha taslimu au mali (kama kupatiwa
madawa). Makisio ya Bajeti ya Mwisho wa Mwaka ya Halmashauri ya Wilaya ya Kigoma iliwasilisha shughuli
zote zinazofadhiliwa na wahisani pamoja na maelezo mafupi.*

Maelezo ya Bajeti na Malengo ya Utekelezaji

Makisio ya Bajeti ni waraka mkuu wa sera na unapaswa kujumuisha maelezo ya wazi kuhusu namna bajeti
pendekezwa inaunganishwa na malengo ya sera. Mapendekezo ya bajeti ya Halmashauri ya Wilaya ya Kigoma
inataja malengo mapana ya sera ambayo yanaunganishwa na bajeti hiyo, lakini hakuna maelezo ya ubora
na kiasi kinachotakiwa kuhusu namna malengo ya sera yatafikiwa kupitia bajeti pendekezwa.** Kwa upande
mwingine, waraka huu unawasilisha malengo yasiyo ya kifedha kwa vitengo vyote vya kiutawala (kwa mfano
‘kuondoa upungufu wa dawa na vifaa tiba kutoka 3% hadi 1% kufika Juni 2023), lakini haya hayakugawanywa
zaidi kwa programu.*?

3.5.2 Bajeti Iliyoidhinishwa

Watafiti wa Utafiti wa Wazi wa Bajeti ya Mamlaka ya Serikali za Mitaa hawakuweza kupata nakala ya Bajeti
iliyoidhinishwa. Maafisa wa serikali za mitaa walieleza wakati wa mahojiano kuwa inalingana kwa kiasi kikubwa
na Makisio ya Bajeti Kuu kwa sababu Baraza la Madiwani hufanya marekebisho kidogo tu.

37 Halmashauri ya Manispaa ya Singida (2019), p. 12, 23.
38 Halmashauri ya Manispaa ya Singida (2019), uk. 23.
39 Halmashauri ya Manispaa ya Singida (2019), uk. 52.
40 Halmashauri ya Wilaya ya Kigoma (2020), uk. 1.

41 Halmashauri ya Wilaya ya Kigoma (2020), uk. 22.

42 Halmashauri ya Wilaya ya Kigoma (2020), uk. 29.

3.5.3 Ripoti ya Mwisho wa Mwaka

Tofauti Kati ya Viwango Vilivyopitishwa na Matokeo Halisi (Ufanisi wa Bajeti)

Ripoti ya Mwisho wa Mwaka ya Halmashauri ya Manispaa ya Singida imejumuisha muhtasari wa ufanisi wa
kifedha ikiwa ni pamoja na tofauti kati ya viwango vilivyopitishwa na matokeo halisi ya mapato** na matumizi**
pamoja na maelezo ya majadiliano.

Malipo Ndani ya Serikali

Ripoti ya Mwisho wa Mwaka ya Halmashauri ya Manispaa ya Singida piailitaja kiasi halisi cha Ruzuku za Serikali
(imegawanyika katika fedha za matumizi ya kila siku na fedha za ujenzi) na jumla ya Fedha za Maendeleo
(msaada kutoka kwa wahisani) ambazo zimepokelewa dhidi ya makisio ya bajeti, lakini hazikugawanywa kwa
ruzuku zenye masharti na zisizokuwa na masharti.*

3.5.4 Ripoti ya Ukaguzi

Ili kuwezesha uchunguzi wa ripoti za ukaguzi kwa ufanisi unaofanywa na vyombo vya usimamizi na umma
kwa ujumla, Ripoti za ukaguzi zinapaswa kuwa wazi na rahisi kusoma na kutoa mapendekezo yanayoweza
kutekelezwa. Ripoti ya Ukaguzi wa Hesabu za Mwisho kutoka Halmashauri ya Manispaa ya Singida inaelezea

‘matokeo muhimu’ pamoja na mbinu’, lakini haina orodha ya mapendekezo (mapya) na ufuatiliaji wa
mapendekezo yaliyofanyika hapo awali.*®

Nyaraka za Bajeti ya Halmashauri ya Wilaya ya Kigoma na Halmashauri ya Manispaa ya Singida.

43 Halmashauri ya Manispaa ya Singida (2019), uk. 11, 13.

44 Halmashauri ya Manispaa ya Singida (2019), uk. 10, 14.

45 Halmashauri ya Manispaa ya Singida (2019), uk. 10, 13.

46 Ofisi ya Mkaguzi Mkuu wa Hesabu za Serikali Tanzania (2020), Ripoti ya Mdhibiti na Mkaguzi Mkuu wa Seikali kuhusu Taarifa za Fedha na Ukaguzi wa
Uzingativu wa Halmashauri ya Manispaa ya Singida kwa Mwaka wa Fedha Ulioishia tarehe 30 Juni 2019, uk. 2, 5.



Mjadala

Ujumbe Muhimu:

Marekebisho ya Serikali za Mitaa na Sheria ya Haki ya Kupata Taarifa yanaweka

mfumo imara wa utawala kwa kuiwezesha jamii.

4.1 Ushiriki wa Wananchi

Tanzania ina historia ndefu ya kuhamasisha “jitihada za kujitegemea” kwa jamii. Mchakato “ulioboreshwa”
wa Kujenga Fursa na Kuondoa Vikwazo vya Maendeleo (O&OD) ni hatua nyingine ya kuhamasisha mchakato
wa maendeleo ya wananchi. Dosari kuu ya mkabala wa awali wa Kujenga Fursa na Kuondoa Vikwazo vya
Maendeleo, ilikuwa ukosefu wa umiliki kwa kuwa wananchi walishirikishwa tu wakati wa mchakato wa utungaji
wa bajeti bila kupewa nafasi muhimu katika hatua ya utekelezaji wa bajeti. Mchakato “ulioboreshwa” wa
Kujenga Fursa na Kuondoa Vikwazo vya Maendeleo unatumia mchakato wa jumla ambao unaziwezesha jamii
kufuatilia na kutathmini utekelezaji wa miradi ya maendeleo. Hata hivyo, mawanda ya Mpango wa Kujenga
Fursa na Kuondoa Vikwazo yanaishia katika jitthada za jamii ambazo zinatumia rasilimali zinazopatikana mahali
husika, wakati mapato ya Mamlaka za Serikali za Mitaa (yanayokadiriwa 90%) yanatokana na fedha kutoka
serikali kuu, ambazo kwa kiasi kikubwa zimetengwa kwa ajili ya utoaji wa huduma ambazo ni kipaumbele
cha kitaifa, kama vile huduma ya afya na elimu. Hivyo, ni muhimu wananchi wachangie maoni yao kuhusu
matumizi ya fedha zilizoingizwa kutoka serikali kuu ili kuhakikisha kuwa bajeti inatengwa kwa kuzingatia
vipaumbele vya jamii.

Ugatuzi wa madaraka kwenda Mamlaka ya Serikali za Mitaa unamaanisha kuwa jamii zinapaswa kuchukua
nafasi kubwa zaidi katika mchakato wa kuripoti na kusimamia bajeti. Ili kutimiza azma hiyo, madiwani huwa
wanahudhuria mikutano ambako huwasilisha maswali na changamoto kutoka kwa wananchi, kwa ajili ya
kujibiwa na watendaji wakati wa mikutano ya baraza la madiwani, vikao ambavyo wananchi hawapati fursa ya
kuchangia. Hii ina maana kwamba maafisa wa Mamlaka ya Serikali za Mitaa kwa njia isiyo ya moja kwa moja,
wanawajibishwa na wananchi kupitia madiwani wao waliochaguliwa pamoja na bodi na kamati za usimamizi
zilizoteuliwa. Hii inajenga uwajibikaji unaoweza kuwa njia yenye ufanisi ya kukusanya, kuweka pamoja na
kujali sauti mbalimbali za jamii, lakini ufanisi wake unategemea ubora wa mashauriano kati ya wananchi
na wawakilishi wao: wananchi wanahitaji kupata taarifa ya bajeti ili waweze kuhakikisha kuwa rasilimali
zinatengwa na kutumika ipasavyo. Bila jamii kuwa na uelewa, maafisa wa Mamlaka za Serikali za Mitaa na
vyombo vya usimamizi wanaweza kushindwa kuona umuhimu wa kuchukua hatua za kurekebisha na kufanya
ufuatiliaji wa mara kwa mara.”

Ununuzi wa umma katika ngazi ya serikali za mitaa uko wazi, lakini kuna wigo mdogo kwa miradi ya maendeleo
ya jamii. Sheria na kanuni za manunuzi zinaweka masharti kwa waangalizi kutoka nje kushiriki katika mchakato
wa zabuni na usimamizi wa mikataba. Hii itasaidia kuhakikisha kwamba taratibu sahihi zinafuatwa na thamani

47 Utafiti huu unaonyesha kuwa taratibu za uwajibikaji kwa jamii zinaweza kuwa na athari kubwa chanya katika ufanisi wa vituo vya huduma kwa umma.
Linganisha Francetic, Fink, na Tediosi (2020), Impact of Social Accountability Monitoring on Health Facility Performance: Evidence from Tanzania

ya fedha inafikiwa. Lakini wanajamii wanahitaji msaada wa kiufundi ili kutekeleza vyema majukumu na wajibu
wao, katika ununuzi kwenye miradi ya maendeleo ya jamii.

Mkutano wa Jamii.

Eneo jingine muhimu ambalo wananchi wanaweza kuchangia katika mchakato wa maendeleo ni usimamizi
wa utoaji wa huduma. Matokeo ya utafiti yanaonyesha kuwa Mamlaka za Serikali za Mitaa zimeweka mfumo
ulio wazi ili kuwawezesha watu wengi kupokea taarifa za malalamiko, na hata baadhi zimeteua waratibu,
ambao wanahakikisha kuwa malalamiko yanasajiliwa kwa usahihi na kujibiwa. Lakini ili kuhakikisha kuwa
wananchi wote wanaweza kutoa mrejesho wa maana, taarifa kuhusu huduma za aina mbalimbali na masharti
ya kustahili haki yanapaswa “kuwepo tayari” katika vituo vyote vya huduma za umma.

4.2 Uwazi na Umuhimu wa Taarifa za Bajeti

Uchanganuzi wa nyaraka za bajeti ambazo watafiti wa Utafiti wa Uwazi wa Bajeti za Mamlaka za Serikali za
Mitaa wamepokea kutoka katika Halmashauri ya Wilaya ya Kigoma, Halmashauri ya Wilaya ya Korogwe, na
Halmashauri ya Manispaa ya Singida (baada ya kuwasilisha kibali cha utafiti), unaonyesha kuwa nyaraka hizi
zinaweza kuwa na thamani kubwa kwa wananchi ambao wanashiriki katika mchakato wa maendeleo.

Mapendekezo ya Bajeti Kuu yanajumuisha taarifa kuhusu fedha kutoka serikalini, ambazo kwa ujumla
hutumika kugharimia sekta za kipaumbele kitaifa. Kuhusu tofauti zilizopo za kimaeneo katika maendeleo,*
wananchi wanaweza kutumia taarifa kutathmini na kuunga mkono utengaji kwa usawa, fedha kutoka serikalini
kwenda Mamlaka za Serikali za Mitaa. Zaidi ya hayo, taarifa za kina kuhusu mapato na matumizi zinaweza
kuwahamasisha wananchi kuunga mkono ukusanyaji wa mapato kutoka vyanzo binafsi kulipia miradi ya
maendeleo, ambayo inakidhi mahitaji ya jamii. Nyaraka za bajeti pia ni pamoja na malengo ya utendaji yasiyo
ya kifedha kwa shughuli mbalimbali, ambazo wanachi wanaweza kufanya, ili kuongeza matumizi ya rasilimali
zilizopo kwa ufanisi kwa lengo la kufikia matokeo mazuri ya maendeleo.

48 Jamhuri ya Muungano wa Tanzania (2016), uk. 13.



Ripoti za Mwisho wa Mwaka zina taarifa za ufanisi wa kifedha ambazo zinafafanua tofauti baina ya makisio ya
bajeti iliyoidhinishwa na matokeo halisi. Kwa kuwa huduma za umma kimsingi zinalipiwa kwa fedha kutoka
serikali kuu, maelezo haya ni muhimu, ili kuelewa majukumu mbalimbali ya serikali ya mitaa na serikali kuu
katika mfumo uliogatuliwa. Iwapo shughuli fulani haijakamilika, inawezekana kutokana na sababu kwamba,
Mamlaka ya Serikali za Mitaa haijapokea fedha zote kutoka serikali kuu kwa wakati, au Mamlaka ya Serikali
za Mitaa imepata changamoto wakati wa hatua ya utekeleji wa bajeti. Katika suala la kwanza, wananchi wana
sababu za kutosha kuuliza kwa nini fedha kutoka serikali kuu hazijatolewa kikamilifu na kwa wakati, lakini pia
Mamlaka ya Serikali za Mitaa inatakiwa kuwajibika na matumizi yasiyo kamili ya bajeti.

Ripoti ya Ukaguzi ambayo ilitolewa kwa watafiti wa Utafiti wa Uwazi wa Bajeti za Mamlaka za Serikali za Mitaa
haina mapendekezo mapya na ufuatiliaji wa mapendekezo yaliyotolewa awali, lakini taarifa hizi zinaweza
kupatikana katika Ripoti ya Jumla ya Ukaguzi kutoka Ofisi ya Mkaguzi wa Hesabu za Serikali. Wananchi
wanaweza kutumia taarifa hii kutathmini iwapo Mamlaka ya Serikali za Mitaa imezingatia matokeo ya ukaguzi
wa Mdhibiti na Mkaguzi Mkuu wa Hesabu za Serikali kwa kutekeleza mapendekezo ya ukaguzi, ili fedha za
umma zitumike ipasavyo na hazipo katika hatari ya kutumika bila uaminifu.

4.3 Upatikanaji wa Taarifa za Bajeti kwa Umma

Katika hali isiyo ya kawaida, , wananchi wanashindwa kutumia taarifa zilizoelezwa hapo juu kutokana na ukweli
kwamba nyaraka za bajeti zinachukuliwa kuwa “ni kwa ajili ya matumizi ya ofisini tu” na hivyo, hazipatikani
kwa ajili ya matumizi ya umma. Serikali imejaribu kubadili hali hii kwa kupitisha Sheria ya Haki ya Kupata
Taarifa (2016) na Kanuni zake (2017). Sheria hii ina masharti yaliyo wazi kuhusu namna taratibu za kuomba
kupatiwa taarifa zinazopaswa kufuatwa — kwa mfano inatakiwa “kutoa maombi kwa maandishi” na bila
“kutoa sababu yoyote” au “taarifa zingine binafsi” ambazo ni muhimu kwa ajili ya mawasiliano.*® Matokeo
ya utafiti huu yanaonyesha kuwa Mamlaka za Serikali za Mitaa ama hawajui au wamedharau masharti haya
ya kisheria.

4.4 Taratibu za Usambazaji wa Taarifa

Ni muhimu kuweka miundombinu ya usambazaji wa taarifa ili kuongeza ushiriki hai. Matokeo ya utafiti
yanaonyesha kuwa baadhi ya Mamlaka za Serikali za Mitaa hutumia njia nyingi zaidi za usambazaji wa taarifa
kuliko mamlaka zingine. Sheria ya Haki ya Kupata Taarifa (2016) ina lengo la kuhamasisha utoaji wa taarifa
kwa uchangamfu na kwa utaratibu. Sheria hiyo na pia Kanuni zake (2017) hazijaweka wazi masharti kuhusu
namna taarifa inavyopaswa kuchapishwa. Kutokuwa wazi kwa Kanuni hii kunazifanya Mamlaka za Serikali
za Mitaa kuamua namna wanavyotaka: kutumia njia ya usambazaji kwa mdomo na maandishi. Hata hivyo,
inaweza pia kuwa busara kuziongoza serikali za mitaa kuhusu namna bora ya kutoa taarifa za bajeti kwa
wananchi kwa njia yenye ufanisi na rafiki kwa mtumiaji.

Mfano mzuri ni usambazaji wa Taarifa za Jumla za Manunuzi kupitia Mfumo wa Taifa wa Manunuzi kwa
Mtandao Tanzania (TANePS) ambao unawawezesha wananchi kutambua fursa ili kushiriki katika mchakato
wa manunuzi ya umma. Lakini Mamlaka za Serikali za Mitaa pia zinapaswa kuzingatia Kanuni za Sheria ya
Manunuzi ya Umma (2013) kwa kuchapisha taarifa za kukaribisha zabuni kwenye mtandao wa TANePS na
tovuti ya Mamlaka za Serikali za Mitaa ili kuhamasisha ushindani wa wazi kwa wazabuni unaoaminika.*°

49 Sheria ya Haki ya Kupata Taarifa (2016), ibara ya 10 kuhusu Maombi ya Kupatiwa Taarifa na vilevile Kanuni za Sheria ya Haki ya Kupata Taarifa
(2017), ibara ya 6 kuhusu Maombi ya Kupatiwa Taarifa.
50 Linganisha Kanuni za Sheria ya Manunuzi ya Umma (2013), ibara ya 181 kuhusu Mwaliko wa Zabuni na Matangazo.

Kulingana na Mpango wa Pili wa Taifa wa Maendeleo wa Miaka Mitano (2016/17 —2020/21), Mamlaka zote za
Serikali za Mitaa zinapaswa kubandika bajeti za umma, mapato na matumizi halisi katika mbao za umma zilizo
mahali rahisi kufikiwa ifikapo mwaka wa fedha 2020/2021.>* Lakini lengo la sera hii halijumuishi kikamilifu
vituo vya huduma kwa umma, ambavyo vinapokea kiasi cha kutosha cha fedha za moja kwa moja. Hakuna
shule za msingi wala vituo vya afya ambavyo vilitembelewa na watafiti wa Utafiti wa Uwazi wa Bajeti za
Mamlaka za Serikali za Mitaa, vilivyobandika taarifa za bajeti ya wakati huo kwenye mbao zao za matangazo.
Hii hufanya kuwe na ugumu kwa wananchi kufuatilia ufanisi wa matumizi ya rasilimali yanayofanywa na
mameneja wa huduma kwa umma.

Ili kutafsiri ukuaji mkubwa wa uchumi wa Tanzania katika kupunguza umaskini uliokithiri na tofauti za
kimaeneo, nchi inahitaji kuboresha utoaji wa huduma kwa umma kwa kufanya ugatuzi wa mamlaka ya serikali
na kuwezesha jamii kuzifanya Mamlaka za Serikali za Mitaa kutekeleza na kuwajibika.

Eneo la mapokezi ya mamlaka ya serikali za mitaa mkoani Tanga.

ECKERNFORDE

WA YEVOTE MENTE,
NALALANIG, FRA
SANAT LA NALALIMIKO

°|
L,

Ubao wa matangazo katika kituo cha afya cha umma katika

Halmashauri ya Wilaya ya Kigoma.
— —

51 Jamhuri ya Muungano wa Tanzania (2016), uk. 77



Ujumbe Muhimu:

Uwezeshaji wa wananchi unaweza kufanya Mamlaka za Serikali za Mitaa

kutekeleza na kuwajibika zaidi

Ushiriki wa Wananchi ni Jumuishi lakini Mdogo kwa Mawanda.

Ugatuzi wa serikali una maana kuwa mahusiano kati ya Serikali kuu na Serikali za Mitaa na vilevile kati ya
Serikali za Mitaa na wananchi wao yanapaswa kurekebishwa. Mbinu ya Kutumia Fursa na Kuondoa Vikwazo
vya Maendeleo “iliyoboreshwa” (O&0D) inazifanya Mamlaka za Serikali za Mitaa kuwajibika zaidi kwa kuleta
karibu zaidi na wananchi mpango wa utoaji wa maamuzi. Mbinu hii haishughulikii tu kubainisha mahitaji
na vipaumbele vya wananchi, bali pia hujenga umiliki kwa kuwashirikisha wananchi wakati wa mchakato wa
utekelezaji na ufuatiliaji na tathmini. Hata hivyo, matokeo ya Utafiti wa Uwazi wa Bajeti za Mamlaka za Serikali
za Mitaa pia yanaonyesha kuwa mbinu hii inatumiwa tu katika miradi ya maendeleo ya serikali za mitaa, wakati
Mamlaka za Serikali za Mitaa zinalenga katika kubainisha utekelezaji wa programu za maendeleo ya taifa kwa
gharama na manufaa ambayo yanakuwa katika jamii zote. “Ugatuzi mdogo na uwekaji wa vipaumbele vya
taifa”>? katika ngazi ya serikali za mitaa (kwa kiasi) unaweza kusababishwa na majadiliano yasiyokidhi mahitaji
na kujenga makubaliano juu ya vipaumbele vya taifa ambavyo vinakuwepo katika jamii zote.>

Mamlaka zote za Serikali za Mitaa hupokea fedha kutoka serikali kuu ili kutoa huduma muhimu kwa umma
kulingana na sera na kanuni zilizopangwa. Siku za nyuma, “mifumo duni ya ufuatiliaji, uchunguzi na tathmini”>*
imekuwa ikitegemea kwa kiasi kikubwa ukaguzi unaozingatia taratibu badala ya tathmini ya matokeo ya
ufanisi. Matokeo yake, hatua za kurekebisha hazichukuliwi kwa wakati kila mara. Matokeo ya Utafiti wa Wazi
wa Bajeti ya Mamlaka ya Serikali ya Mitaa yanaonesha kuwa maafisa walioteuliwa wa Mamlaka za Serikali
za Mitaa wanawajibishwa kwa njia isiyo ya moja kwa moja na wananchi kupitia baraza la madiwani na bodi
za kamati zake za usimamizi. lli kuhakikisha kuwa vyombo hivi vinatekeleza kazi yao ya ufuatiliaji kwa ufanisi,
wananchi wanabhitaji kupata taarifa kamili za bajeti.

Nyaraka za Bajeti zipo Wazi na Sahihi.

Tathmini ya nyaraka za bajeti ya Mamlaka za Serikali za Mitaa zinaonyesha kuwa Makisio ya Bajeti Kuu ina
taarifa muhimu ambazo wananchi wanaweza kuzitumia kuhimiza kutengewa kwa usawa fedha za serikali,
ukusanyaji wa mapato ya vyanzo vya ndani na matumizi ya rasilimali zilizopo kwa ufanisi. Zaidi ya hayo, Ripoti za
Mwisho wa Mwaka zinatoa taarifa kuhusu namna serikali kuu na mamlaka ya serikali za mitaa zinavyotekeleza
wajibu wao kwa kulipia kiasi cha kutosha na kutoa huduma kwa umma, wakati Ripoti za Ukaguzi zinatoa
taarifa iwapo mapendekezo ya ukaguzi yanazingatiwa ipasavyo.

52 Jamhuri ya Muungano wa Tanzania (2016), uk. 106.

53 Japan International Cooperation Agency (2008), Utafiti kuhusu Uboreshaji wa Fursa na Kuondoa Vikwazo vya Maendeleo (O&OD) Mchakato wa
Kupanga Mipango, uk. 13.

54 Jamhuri ya Muungano wa Tanzania (2016), uk. 106

Nyaraka za Bajeti Hazipatikani kwa Umma.

Wananchi wananyimwa haki ya kupata taarifa ya bajeti kinyume na Sheria iliyopo ya Haki ya Kupata Taarifa
ambayo imepitishwa ili kuwapatia wananchi haki ya kikatiba ya Kupata Taarifa. Kukataa kutoa nyaraka za
bajeti kunasababisha ugumu kwa wananchi kuhakikisha kuwa programu za taifa za maendeleo zinalenga
vipaumbele vya wananchi na hatua za kurekebisha zinachukuliwa kwa haraka.

Matumizi ya Taratibu za Usambazaji Hutofautiana Miongoni mwa
Mamlaka za Serikali za Mitaa.

Utaratibu mkuu wa usambazaji wa taarifa za bajeti ni kupitia mikutano ya baraza la madiwani, ambayo inapaswa
kufanyika wazi kisheria. Si Sheria ya Haki ya Kupata Taarifa (2016) wala Kanuni zake (2017) zinaweka masharti
ya wazi kuhusu namna taarifa zinavyopaswa kuchapishwa. Hii inaweza kuonesha ni kwa nini Mamlaka tofauti
za Serikali za Mitaa zinatumia njia ya mdomo na maandishi katika usambazaji.




Mapendekezo

Ujumbe Muhimu:

Mfumo ulioko wa utawala unatoa fursa za kuwezesha jamii kwa kuongeza

upatikanaji wa taarifa na ushiriki wa wananchi.

Kuwezesha Upatikanaji wa Taarifa za Bajeti.

Huenda njia rahisi zaidi ya kuhamasisha ushiriki wa wananchi katika maendeleo ya maeneo yao ni kuhakikisha
kuwa Mamlaka za Serikali za Mitaa zinawezesha upatikanaji wa taarifa za bajeti kwa umma kwa kufuata
Sheria ya Haki ya Kupata Taarifa (2016) na Kanuni zake (2017). Fomu za maombi® kwa ajili ya kupatiwa
taarifa zinapaswa kupatikana katika ofisi za Mamlaka za Serikali za Mitaa zikiwa pamoja na maelezo rafiki kwa
mtumiaji kuhusu haki na wajibu wa mtu anayeomba kupatiwa taarifa na mtu mwenye taarifa hizo pamoja na
kanuni ya makato ya muda na ada ya gharama halisi za uzalishaji wa taarifa zinazoombwa.

Kutoa Miongozo ya Kutumia Taratibu za Usambazaji.

Ili kuhamasisha wenye taarifa kutoa taarifa mara kwa mara, kwa utaratibu na kuheshimu kanuni za uwajibikaji,
uwazi na ushirikishaji wa umma,*® Mamlaka za Serikali za Mitaa zinapaswa kuhakikisha nyaraka kuu za bajeti
zinapatikana kwenye tovuti yao ili wananchi waweze kupakua taarifa hizo katika muundo unaoweza kusomwa
kupitia mtandao wa mawasiliano (kidijiti) . Njia nyingine rahisi ya kusambaza nyaraka za bajeti ni kuchapisha
nakala ngumu ili ziweze kupatikana katika ofisi za Mamlaka ya Serikali za Mitaa katika ngazi ya wilaya na
kata ambapo wananchi wanaweza kuzipekua wanapohitaji. Vilevile, vituo vya huduma vinapaswa kubandika
bajeti, mapato na matumizi yao halisi katika mbao za matangazo zinazoweza kuonekana kwa urabhisi.

Kuhamasisha Ushiriki wa Wananchi katika Mchakato wa Bajeti.

Wananchi wanahitaji kuwezeshwa kutumia taarifa ya bajeti iliyo katika mchakato wa bajeti. Katika miaka
iliyopita, Serikali imefanikiwa kushirikiana na Vyama vya Kiraia ambavyo vinatumia taratibu mbalimbali za
uwajibikaji kwa jamii*” tkuelimisha wananchi na Asasi za Kijamii kuhusu namna ya kufuatilia taratibu za utengaji
na matumizi ya rasilimali za umma ili kuboresha utoaji wa huduma kwa umma.*® Hatua zaidi za kujenga
uwezo zingeweza kuongeza ubora wa mashauriano kati ya wananchi na madiwani wao waliochaguliwa kabla
nyaraka za bajeti hazijawasilishwa, kujadiliwa na kupitishwa wakati wa mikutano ya baraza la madiwani. Pia
kuna haja ya kugundua namna teknolojia ya habari na mawasiliano inavyoweza kutumika kuziwezesha jamii
kuwa na ufanisi zaidi.*®

55 Kanuni za Sheria ya Haki za Kupata Taarifa (2017), ibara ya 11 kuhusu Fomu.

56 Sheria ya Haki ya Kupata Taarifa (2016), ibara ya 4 kuhusu Malengo ya Sheria hii.

57 Kwa mfano tafiti za kufuatilia matumizi ya umma (PETS), ukaguzi wa umma, na kadi za alama za jamii.

58 Linganisha Francetic, Fink, and Tediosi (2020)

59 Benki ya Dunia (2011), Matumizi ya Zana za Uwajibikaji kwa Jamii na Teknolojia ya Habari katika Ufuatiliaji na Tathmini, uk. 10

Fursa nyingine ya kuimarisha mchakato wa maendeleo ya wananchi ni kuwashirikisha katika manunuzi ya
vifaa vya miradi ya umma ya maendeleo. Mamlaka ya Udhibiti wa Manunuzi ya Umma imetoa miongozo
kwa ajili ya ‘Ushirikishaji wa Jamii katika Manunuzi ya Umma’ (Mei 2020) ambayo inadhibiti ushiriki wa
wananchi katika mchakato wa utoaji zabuni na usimamizi wa mikataba ya miradi ya manunuzi ya umma chini
ya usimamizi wa Mamlaka za Serikali za Mitaa.

Kuongeza Uwazi na Usahihi wa Nyaraka za Bajeti.

Nyaraka Kuu Nne za Bajeti zina taarifa mbalimbali ambazo wananchi wanazihitaji, ili kushiriki kikamilifu katika
mchakato wa maendeleo ya serikali za mitaa. Ili kupunguza tofauti za kimaeneo katika utoaji wa huduma,
majadiliano kuhusu utengaji wa rasilimali kwa usawa katika Mamlaka za Serikali za Mitaa yana umuhimu
mkubwa. Ili kutathmini iwapo Mamlaka za Serikali za Mitaa zinapokea fungu lao sahihi, Pendekezo la Bajeti
Kuu linajumuisha utaratibu mahsusi ambao umetumika kukokotoa thamani ya fedha zinazotolewa serikali
kuu, ambazo ni chanzo kikuu cha mapato ya Mamlaka za Serikali za Mitaa kwa ajili ya kutoa huduma ambazo
ni kipaumbele cha kitaifa, kama vile huduma ya afya na elimu.

Kipengele cha piliambacho ni muhimu kwa ajili ya kuhamasisha maendeleo ya serikali za mitaa ni “uwajibikaji
kwa matokeo”. lli kuongeza ufanisi wa matumizi ya rasilimali zilizopo, Pendekezo la Bajeti Kuu linapaswa kuwa
na maelezo yenye ufafanuzi ulio wazi wa namna malengo ya sera yanavyounganishwa na makisio ya bajeti na
vilevile takwimu za ufanisi usio wa kifedha (kwa mfano, kupunguza vifo vya Akina Mama au kuongeza viwango
vya ufaulu wa mitihani shuleni).



Mapendekezo kwa
Mtazamo!

Wezesha taarifa za
bajeti zipatikane
kwa umma kwa
kufuata Sheria ya
Upatikanaji wa
Taarifa.

Bandika bajeti za vituo
vya kutolea huduma,
mapato na matumizi

yake halisi kwenye

mbao za matangazo

zinazopatikana kwa
urahisi.”

Elezea jinsi
malengo ya sera
yanavyooana na

makadirio ya
bajeti na malengo
ya ki-utendaji.




38

ﬁ

Access to Information Act (2016).
Access to Information Act Regulations (2017).

Francetic, Fink, and Tediosi (2020), Impact of Social Accountability Monitoring on Health Facility Performance:
Evidence from Tanzania.

Japan International Cooperation Agency (2008), The Study on Improvements of Opportunities and Obstacles to
Development (O&OD) Planning Process.

Kigoma District Council (2020), The Proposed Executive Budget for 2020/21 and the Implementation Report for
2018/19 and 2019/20 (Rasimu ya Mpango na Bajeti kwa Mwaka 2020/21 na Mapitio ya Utekelezaji wa Bajeti ya
Mwaka 2018/19 na 2019/20 kwa Kipindi ccha Julai Hadi Desemba, 2019.

Korogwe District Council (2020), The Proposed Executive Budget for 2020/21 (Mapendekezo ya Mpango na Makisio ya
Mapato, Matumizi na Miradi ya Maendeleo ya Halmashauri kwa Mwaka wa Fedha 2020/21).

Local Government Finance Act (revised edition 2019).
Local Government Financial Memorandum (1997).
Local Government (Urban Authorities) Act (1982).
Local Government (District Authorities) Act (1982).

National Audit Office of Tanzania (2020), Report of the Controller and Auditor General on the Financial Statements and
Compliance Audit of Singida Municipal Council for the Financial Year Ended 30th of June, 2019.

President’s Office — Regional Administration and Local Government (2019), Guidelines for Improved Opportunities and
Obstacles to Development (O&0D).

Public Procurement Regulations (2013).

Public Procurement Regulatory Authority (2020a), Guideline for Community Participation in Public Procurement.
Public Procurement Regulatory Authority (2020b), Guideline for Carrying Out Works under Force Account.

Singida Municipal Council (2019), Councillors’ Report and Financial Statements for the Year Ended 30th June 2019.

Singida Municipal Council (2020), The Proposed Executive Budget for 2020/21 (Mpango na Bajeti ya Halmashauri ya
Manispaa ya Singida kwa Mwaka wa Fedha 2020/2021 Unaowasilishwa Kwenye Mkutano wa Baraza la Madiwani.

The United Republic of Tanzania (2016), National Five Year Development Plan 2016/17 — 2020/21.

The World Bank (2011), Use of Social Accountability Tools and Information Technologies in Monitoring and Evaluation,
Special Series on the Nuts and Bolts of Government M&E Systems, February 2011, Number 7.



ﬁ

Kiambatisho 1 - Sheria ya Haki ya Kupata Taarifa

Sheria au Kanuni

Sheria ya Haki ya Kupata
Taarifa (2016), Ibara ya 5, Haki
ya Kupata Taarifa

Sheria na Kanuni za Haki ya
Kupata Taarifa (2017), Ibara ya
5, Kuchapisha kwa Mujibu

Kanuni za Sheria ya Haki ya
Kupata Taarifa (2017), Ibara ya
6, Ombi la Kupatiwa Taarifa

Masharti

(1)
()

3)
(4)

(1)

()

Kila mtu ana haki ya kupata taaarifa ambazo zipo chini ya udhibiti wa
mwenye taarifa.

Mwenye taarifa, kulingana na masharti ya ibara ya 6 na sheria nyingine
zozote zilizoandikwa, atahakikisha taarifa ambazo zipo chini ya udhibiti
wake zinapatikana kwa umma au kwa kuombwa, na mtu yeyote.

Katika Sheria hii hakuna kitu kitakachozuia au kukwamisha matakwa
mengine ya kisheria ya uongozi wa umma kutoa taarifa.

Kwa madhumuni ya ibara hii, “mtu” ina maana mwananchi wa Jamhuri ya
Muungano.

Bila kuleta athari kwa Kanuni ya 4, mwenye taarifa atachapisha na kutunza

taarifa za aina fulani muhimu mara zinapochapishwa au kupokewa na

mwenye taarifa, bila kujali kama ombi limetolewa au halijatolewa kwa ajili

ya taarifa hiyo.

Kulingana na kanuni ndogo ya (1), aina za taarifa ambazo zitachapishwa na

kila mwenye taarifa ni pamoja na zifuatazo:

(a) sheria, taarifa au hati ambayo inaeleza kuanzishwa kwake;

(b) sera, taratibu na kanuni zake zilizopo;

(c) bajeti zake;

(d) hesabu za fedha za mwenye taarifa;

(e) mikataba na viambatisho ambavyo vimeingizwa na mwenye taarifa na
wa upande wa tatu;

(f) chati ya utawala, pamoja na taratibu za kutoa ripoti;

(g) taratibu za kukatia rufaa maamuzi ya mwenye taarifa au maafisa
wake; na

(h) taarifa zingine ambazo zingewezesha umma kushughulika na mamlaka
au kufuatilia ufanisi wake.

Bila kuleta athari katika masharti ya ibara ya 10 ya Sheria hii, mtu anayeomba
kupatiwa taarifa hatatakiwa na mwenye taarifa kutoa sababu ya kuomba
taarifa hiyo au taarifa zingine zozote binafsi tofauti na zile ambazo zinaweza
kuwa muhimu kwa ajili ya mawasiliano na mtu huyo.

Kiambatisho 2 - Ombi la Kupata Itifaki ya Taarifa

Mamlaka ya Serikali ya Mitaa Majibu ya Mamlaka ya Serikali ya Mitaa kwa Ombi la Kupata Taarifa

Halmashauri ya Jiji la Arusha Mtafiti wa Utafiti wa Uwazi wa Bajeti za Mamlaka za Serikali za Mitaa (mwenye
uraia wa Tanzania) aliwasilisha barua kwa jina lake akiomba kupatiwa taarifa ya
bajeti tarehe 24.06.2020.

Mwananchi alipata majibu kwa maandishi yaliyoandikwa mnamo tarehe
16.07.2020 kutoka kwa Mkurugenzi Mtendaji wa Wilaya (DED) ikieleza kuwa
maombi yamekataliwa kwa sababu mwombaji hakueleza anafanya kazi katika
taasisi gani na taarifa inayoombwa inaenda kutumika kwa ajili ya nini.

Halmashauri ya Jiji la Dodoma Mtafiti wa Utafiti wa Uwazi wa Bajeti za Mamlaka za Serikali ya Mitaa (raia
wa Tanzania) aliwasilisha barua kwa jina lake akiomba kupata taarifa za bajeti
tarehe 25.06.2020.

Wakati mwananchi alipofuatilia kuhusu ombi lake tarehe 10.07.2020, Afisa
Mipango wa Wilaya (DPO) aliomba kitambulisho cha mtafiti, madhumuni ya
kuomba taarifa na yeye ni nani au anafanya kazi wapi.

Afisa Mipango wa Wilaya alieleza kuwa nyaraka za bajeti ni kwa ajili ya matumizi
ya ofisi tu na kuwa taarifa zitatolewa tu kwa njia ya mahojiano ambayo yatakuwa
kwa kujaza dodoso.

Mwananchi alipata kibali cha utafiti kutoka ofisi ya Katibu Tawala wa Mkoa
tarehe 22.07.2020.

Halmashauri ya Wilaya ya Mtafiti wa Utafiti wa Uwazi wa Bajeti za Mamlaka za Serikali Serikali za Mitaa
Kigoma (mwenye uraia wa Tanzania) aliwasilisha barua kwa jina lake akiomba kupatiwa
taarifa za bajeti mnamo tarehe 25.06.2020.

Mwananchi huyu alikutana na Katibu Mahsusi wa Katibu Mtendaji wa Wilaya
(DED) ambapo alieleza kuwa kibali cha utafiti kinahitajika kwa ajili ya kuomba
nyaraka za bajeti. Katibu huyo pia alihitaji taarifa kutoka kwa Katibu Tawala wa
Mkoa (RAS) kuwa utafiti huo umekubaliwa.

Baada tu ya mwananchi kuwasilisha barua ya utambulisho kutoka Sikika
inayoeleza kuwa yeye anafanya utafiti kwa niaba ya taasisi pamoja na barua
ya idhini kutoka Ofisi ya Rais Tawala za Mikoa na Serikali za Mitaa, barua ya
maombi ilipokelewa na kuandikishwa.

Halmashauri ya Manispaa ya Mtafiti wa Utafiti wa Uwazi wa Bajeti za Mamlaka a Serikali za Mitaa (mwenye
Kinondoni uraia wa Tanzania) aliwasilisha barua kwa jina lake akiomba kupatiwa taarifa ya
bajeti mnamo tarehe 05.08.2020.

Mwananchi huyu alipatiwa barua ya majibu tarehe 20.08.2020 kutoka kwa
Mkurugenzi Mtendaji wa Manispaa yenye namba ya kumbukumbu KMC/
MPCO/B.2/8/120 ikieleza kuwa taarifa inayoombwa imetolewa wakati wa
mikutano ya baraza la madiwani. Madiwani waliwasilisha taarifa kwenda Kamati
za Maendeleo za Kata na baadaye katika jamii katika ngazi ya mtaa. Hivyo, ombi
la kupatiwa taarifa ya bajeti linapaswa kutolewa na serikali za mitaa.

Halmashauri ya Wilaya ya
Korogwe

Halmashauri ya Manispaa ya
Morogoro

Halmashauri ya Manispaa ya
Singida

Mtafiti wa Utafiti wa Uwazi wa Bajeti za Mamlaka za Serikali za Mitaa (mwenye
uraia wa Tanzania) aliwasilisha barua kwa jina lake akiomba kupatiwa taarifa za
bajeti mnamo tarehe 02.07.2020.

Afisa Mipango wa Wilaya alimuuliza mtafiti iwapo ana kibali cha utafiti.

Mtafiti wa Utafiti wa Uwazi wa Bajeti za Mamlaka za Serikali za Mitaa (mwenye
uraia wa Tanzania) aliwasilisha barua kwa jina lake akiomba kupatiwa taarifa za
bajeti mnamo tarehe 26.06.2020.

Mganga Mkuu wa Wilaya (DMO) alimweleza mwananchi huyu kuwa hatapata
majibu kwa sababu hawajawahi kupata maombi kutoka kwa wananchi wa
kawaida ofisini kwao.

Wakati mwananchi alipoeleza kuwa anafanya utafiti kwa niaba ya Sikika,
Mganga Mkuu wa Wilaya alimwelekeza mwananchi huyo aende kwa Katibu
Tawala wa Mkoa (RAS) wa Morogoro ambaye atamtambulisha kwa Katibu
Tawala wa Wilaya (DAS) wa Manispaa ya Morogoro kuwa utafiti umeruhusiwa.
Zaidi ya hayo, mwananchi huyu aliombwa kuandika barua kuomba taarifa za
bajeti kama mtafiti.

Mnamo tarehe 21.07.2020, RAS wa Morogoro alitoa barua kwenda kwa DAS
ikieleza kuwa waombaji wana vibali vya utafiti vya COSTECH kutoka Sikika
wameidhinishwa kufanya Utafiti wa Wazi wa Bajeti ya Mamlaka ya Serikali za
Mitaa katika mkoa wa Morogoro.

Mtafiti wa Utafiti wa Uwazi wa Bajeti za Mamlaka za Serikali za Mitaa (mwenye
uraia wa Tanzania) aliwasilisha barua kwa jina lake akiomba kupatiwa taarifa za
bajeti mnamo tarehe 24.06.2020.

Karani wa Dawati la Masjala hakupokea barua akieleza kuwa hakuna mwananchi
wa kawaida aliyewahi kutoa maombi kama hayo, na karani akamuuliza mtafiti
kama yeye ni Mwandishi wa Habari au anatoka taasisi ya Usalama wa Raia.

Mwananchi huyu pia aliulizwa kuwa yeye ni nani au anamfanyia nani kazi.
Ombi la mwananchi kupatiwa taarifa lilikubaliwa tu baada ya yeye kuwasilisha

barua ya utambulisho kutoka Sikika ikieleza kuwa yeye anafanya utafiti kwa
niaba ya taasisi hiyo.

Kiambatisho 3 - Njia za Usambazaji

Mikutano/usikilizaji Nakala zilizochapwa Mikutano/usikilizaji Mikutano/usikilizaji
Nakala zilizochapwa Muhtasari kwa

maandishi

Mikutano/usikilizaji
Mikutano/usikilizaji
Nakala zilizochapwa

Mikutano/usikilizaji
Muhtasari kwa
maandishi

Mikutano/usikilizaji Mikutano/usikilizaji

Mikutano/usikilizaji

Muhtasari kwa Muhtasari kwa
maandishi maandishi
Mikutano/usikilizaji Mikutano/usikilizaji Mikutano/usikilizaji Mikutano/usikilizaji
Nakala zilizochapwa Nakala zilizochapwa Muhtasari kwa
maandishi

Mikutano/usikilizaji Mikutano/usikilizaji
Muhtasari kwa
maandishi

Sikika

Sikika inafanya kazi ya kuhimiza

uboreshaji wa mifumo ya afya

na usimamizi wa fedha Kupitia

uwajibikaji jamii na uraghibishi

katika ngazi zote za serikali

